STRESBELEWING EN ~-HANTERING BY ONDERWYSERS

deur

REINETTE VAN DEN BERG

voorgelé ter gedeeltelike vervulling van die vereistes vir
die graad

MAGISTER EDUCATIONIS MET SPESIALISERING IN VOORLIGTING

aan die

UNIVERSITEIT VAN SUID-AFRIKA

STUDIELEIER: DOKTOR IP SONNEKUS

NOVEMBER 2003




VERKLARING

"Bk verklaar hiermee dat "STRESBELEWING EN —-HANTERING BY
ONDERWYSERS" my cie werk is en dat ek alle bronne wat ek gebruik of aangehaal het

deur middel van volledige verwysings aangedui of erken het.”

foos

R. VAN DEN BERG

11




DANKBETUIGINGS

Sonder die ondersteuning van die volgende persone sou hierdie studie nie kon plaasvind

nie. Aanvaar hiermee my opregte dank.

e Dr. I Sonnekus, my studieleier, vir haar aanmoediging, geduld en leiding wat bygedra

het daartoe dat hierdie studie suksesvol voltool is.

e Dr. E Prinsloo vir die taalversorging wat keurig gedoen 1s.

e My man, Kobus, vir sy volgehoue ondersteuning en vertroue in my.

e My kinders, Daniél en Jaco, vir die verstaan dat mamma haar "ek-tyd" voor die

rekenaar deurgebring het.

e My moeder, wie se stil gebede en geloof in my, my die krag gegee het om die studie

te voltool.

e Die deelnemende onderwysers, waarsonder hierdie studie nie kon realiseer nie.

e My mede studente, vir volgehoue belangstelling en motivering.

e Laastens my dank aan my Hemelse vader wat my ryklik geseén het.

Reinette van den Berg

November 2003

i1l




STRESBELEWING EN -HANTERING BY ONDERWYSERS

GRAAD : MAGISTER EDUCATIONIS - MET
SPESIALISERING IN VOORLIGTING

VAK : SIELKUNDIGE OPVOEDKUNDE

DEPARTEMENT OPVOEDKUNDE STUDIES

STUDIELEIER ; DR IP SONNEKUS

STUDENT : REINETTE VAN DEN BERG

OPSOMMING

Hierdie studie bepaal die omvang van stresbelewing en die aard van streshantering by
onderwysers. 'n Literatuurstudie is gedoen. Hieruit blyk dit dat stres vanuit verskillende
teoretiese raamwerke gedefinieér word; dat verskillende benaderings tot streshantering

bestaan en dat onderwysers stres op bepaalde wyses hanteer.

Hierdie studie definieer stres vanuit 'n kognitief transaksionele raamwerk. 'n
Kwalitatiewe ondersoekmetode is gebruik. Die navorsing is beskrywend van aard en data
is induktief geanaliseer. Inligting is deur die fokusgroepmetode ingesamel. Uit die
empiriese ondersoek blyk dit dat onderwysers stres beleef as gevolg van faktore

soortgelyk aan dié in die literatuurstudie, naamlik bestuurs, organisatoriese, sowel as

persoonlike faktore.

Die navorsing toon dat stres op fisiese, emosionele, sosiale en intellektuele viak deur
onderwysers beleef word en dat pogings om stres te hanteer met direkte tegnieke soos
soeke na sosiale ondersteuning; konfronterende tegnieke, asook indirekte tegnieke S00S
intellektuele en fisieke tegnieke, gepaard gaan. Die ontwikkeling van 'n

streshanteringsprogram word aanbeveel.

SUMMARY

This study ascertains the extent of the expetience of stress and the nature of stress
management by educators. The literature showed that stress 1s defined from various

theoretical perspectives; various approaches to stress management exist; and educators

manage stress in various ways.

This study defines stress from a cognitive-transactional perspective. A qualitative

research method was used, descriptive data were generated by focus groups and

inductively analysed. The results <how that educators experienced stress (much as seen in

the literature) due to organisational, management and personal factors.

According to this research, educators experience stress on the physical, emotional, social
and intellectual levels. Educators’ efforts to deal with stress reflect direct techniques such
as seeking personal support and using confrontational techniques, as well as indirect
techniques which encompass intellectual and physical techniques. Finally the

development of a Stress management program for educators is recommended.

HOOFSTUK 1

INLEIDENDE ORIENTERING, PROBLEEMSTELLING, DOEL, DEFINIERING VAN
KONSEPTE, METODE EN PLAN VAN ONDERSOEK

1.1 Inleidende oriéntering

Nuusblaaie en televisiekanale basuin daagliks angswekkende berigte oor sosiale probleme s00s
kindermolestering, alkohol- en dwelmmisbruik, geweld en kriminele oortredings uit. Dit 1s dus
verstaanbaar dat die huidige lewenstydperk beskryf word as die¢ tydperk waarin die moderne
mens aan oormatige stres ly. Die stresverskynsel blyk egter so oud soos die mensdom self te
wees (Van der Merwe 2002:132). Stres, en die invloed daarvan op die mens, kry prominente
aandag in literatuur van verskeie dissiplines soos die sielkunde, sosiologie, antropologie,
opvoedkunde, mediese wetenskap en verpleegkunde (Van Wyk 1998: 1). Lazarus (1999:29)

merk tereg op dat, "Stress became a topic of major importance in the social and biological

sciences. "

Stres beinvloed die maatskaplike, kulturele, sosiale en politieke omgewing waarbinne die¢ mens
funksioneer. Stres is 0ok nie nuut in die onderwysprofessie nie (Smith & Milstein 1984:39), en
word reeds vanaf 1933 in die onderwys nagevors (Cook 1992:1). Hierdie navorsing toon onder

andere aan dat persone in die sogenaamde hulpgewende professies besondere hoé vlakke van

stres ervaar.

'n Studie na onderwysers se belewenis van stres en hoe hulle die stres hanteer verdien aandag,

nie net omdat dit direk verband hou met 'n individu se doelwitte, gesondheid en

beroepsvervulling nie, maar ook met 'n organisasie se sukses en sosiale verhoudinge.




1.2  Ontleding van die probleem
1.2.1 Bewuswording van die probleem

Die onderhawige ondersoek na die belewing en hantering van stres in die onderwys spruit
voort uit persoonlike ervaringe van probleme in hierdie verband en dié van kollegas binne 'n
onderwysmilieu. Werkonsekerheid, werkoorlading, verhoogde onderwyser - kind ratio’s,
subtiele intimidasie, gebrek aan bestuursondersteuning en die aftakeling van die vertrouens- en
gesagsverhouding tussen onderwyser en leerling is van die stressors waarmee onderwysers
daagliks gekonfronteer word. Tesame met die bogenoemde probleme het veranderinge in
gesagstrukture, besnoeiings op onderwysbegrotings, salarisse wat nie tred hou met stygende
lewenskostes nie en onsekerhede ten opsigte van regstellende aksie, 'n destruktiewe klimaat

geskep wat negatief inwerk op juis die persone wat 'n konstruktiewe rol moet speel mn die

opleiding en opvoeding van die jeug.

Bovermelde stressors en die onderwyshervormingsaksies in Suid-Afrika, kan moontlik daartoe
bydra dat onderwysers wat nie werkbevrediging ervaar nie, die beroep skade kan berokken

deur of die beroep te verlaat, of nie tot die beste van hulle vermoe te onderrig nie.. Die verlies
van hierdie kundigheid is iets wat Suid-Afrika, wat midde in 'n heropbou proses staan, nie kan

bekostig nie. Met inagneming van bogenoemde inligting spreek die belangrikheid van 'n

ondersoek na stres, vanself.

1.2.2 Verkenning van die probleem

Die teenwoordigheid van stres by onderwysers is in ander lande goed gedokumenteer.

e Murphy en Claridge (2000:192) verwys byvoorbeeld na 'n studie wat in 1996 in
Brittanje gedoen is na die omvang en oorsake van onderwyserstres. Hierdie studie het
bepaal dat die besnoeiing in staatsuitgawes en die Onderwyshervormingswetgewing
van 1988 wat veranderinge in die kurrikulum, finansiéle bestuur van skole en die magte
van beheerrade tot gevolg gehad het, bygedra het tot ekstra druk op onderwysers en dat

dit tesame met veranderings in terme van onderwyssalarisse en werkomstandighede

gelei het tot verhoogde vlakke van onsekerheid.

e Joseph (2000:1) maak melding van 'n hoérskoolonderwyser in Brittanje wat in 1999 'n
bedrag van sewe-en-veertig duisend pond van haar werkgewer ontvang het, as gevolg
van destruktiewe werkstres. Volgens die onderwyseres se unie bewys hierdie skikking
dat onderwyserstres 'n gesondheidsrisiko inhou.

e Lapp en Attridge (2000:229), wat die sukses van intervensie-programme om stres te
verminder in Amerikaanse skole nagevors het, is ook van mening dat die meerderheid
van die onderwysers wat aan hulle navorsing deelgeneem het stres ervaar, en dat 'n
derde van die deelnemende onderwysers 'n ho€ mate van stres ervaar.

e Raymond (2000:1) noem dat stres vandag die hoofrede is vir werkafwesigheid en dat

stres ondermynend inwerk op die werknemers se produktiwiteit en werkverrigting.

Alhoewel Suid-Afrikaanse studies oor stres in die onderwys reeds gedoen is, 1s studies wat van
toepassing is op die belewing en hantering van stres in die onderwys skaars. Die voigende
plaaslike studies is van toepassing:
e Van Zyl (1992:63) maak die afleiding dat 'n groot aantal swart hoérskoolonderwysers 'n
hoé mate van werkstres ervaar.
e Stroebel (1993:22) dui aan dat die nuwe onderwysbedeling buitengewoon ho€ e1se aan
die onderwyser stel en dat 'n logiese uitvloeisel hiervan 'n ho€ stresbelewing sal wees.

e Moodley (1995:180) toon dat 23 % van Kwazulu Natal se onderwysers aan 'n algemene

tot hoé graad van uitbranding ly.

o Van Wyk (1998:179) bevind dat die gemiddelde stresvlak van onderwysers in die Qos-

Kaapprovinsie as matig beskryf kan word.

Die navorsingsbevindinge van verskeie ondersoeke oor stres by onderwysers in verskeie lande
beklemtoon nie slegs die erns van die probleem nie, maar dui 0ok op die toenemende
besorgdheid en moontlike endemiese aard van die verskynsel. Die gevolge van stres gaan veel
verder as net die besorgdheid oor die onderwyser se fisiese, intellektuele en emosionele
toestand as gevolg van die negatiewe gevolge wat die langdurige ervaring van stres op sy/haar
welstand mag hé (Gold & Roth 1993:3). Ander outeurs soo0s Joseph (2000:40) en Stroebel

(1993:28) is van mening dat stres die taakverrigting van die onderwyser en gevolglik onderwys

in die geheel benadeel. Hiervan getuig verskeie studies soos byvoorbeeld:




e Jacobsson, Pousette en Thylefors (2001:37) wat navorsing gedoen het oor die
ontwikkeling van verskeie programme en die aanbiedings van werkwinkels om
onderwysers te help met die hantering en bekamping van stres.

o Lewis (1999:155) wat die effek van klaskamerdissipline op onderwysers se stresvlakke
bestudeer het.

o Taris, Peeters, Schreurs en Schaufeli (2001 303) wat die rol wat werkstres speel in die
uitbranding van onderwysers as gevolg van ongelykheid in terme van dit wat onderwysers
insit in hul professie en dit wat hulle uitkry, bestudeer het.

e Steel (2001:91) wat gefokus het op die verligting van werkstres deur middel van

personeel-ondersteuning.

Uit bogenoemde feite is dit duidelik dat onderwysers wéreldwyd stres in hulle beroepsituasie

ervaar. Ook in Suid-Afrika is dit 'n probleem wat nagevors behoort te word.

1.2.3 Probleemstelling

Daar is 'n ernstige gebrek aan kwalitatiewe navorsing oor die belewing en hantering van stres
onder die onderwys geledere in Suid-Afrika. 'n In-diepte studie oor die belewing en hantering

van stres in die onderwys is volgens my kennis nog nie vantevore onderneem nie.

Teen die agtergrond van die voorafgaande, het die navorser besluit om antwoorde op die

volgende vrae te probeer vind:

e Wat veroorsaak stres in die onderwys in die huidige tydperk?

¢ Op watter wyses manifesteer Stres by onderwysers?

e Op watter wyses hanteer onderwysers stres in hulle persoonlike lewe en in hulle

beroepslewe?




1.3  Doel van die navorsing

1.3.1 Algemene doel

Die algemene doelstelling van hierdie studie is die uitbreiding van kennis van die belewing en

hantering van stres by onderwysers. Die teoretiese onderbou word dus versterk en groter Insig

in, en begrip van die aard, omvang en effek van stres in die onderwysberoep wil verkry word.

1.3.2 Spesificke doelstellings
Die spesifieke doelstellings van hierdie studie 1s om:

a) 'n literatuurstudie te doen om stres as algemene verskynsel, die belewing daarvan in die

onderwys en die hanteringstrategie¢ wat deur onderwysers geimplementeer kan word, te

beskryf.

b) 'n empiriese studie te doen deur op 'n kwalitatiewe wyse na die belewing en hantering van

stres in die onderwys te kyk.

In die volgende afdeling word die konsepte gedefiniéer wat nodig 1s vir begrip van die studie.

1.4  Defini€ring van konsepte

1.4.1 Stres

Auerbach en Gramling (1998:3) noem dat die term in die verlede gebruik was om te verwys na
beide 'n stimulus (druk wat stres veroorsaak) en 'n respons op die stimulus. As voorbeeld
hiervan kan Patel (1991:10) se definisie van stres as "a specific demand the body makes to all
nonspecific demands" en McEwen en Mendelson (1993: 101) se gebruik van die term om

sekere tipes ervaringe en die liggaam se respons daarop, te beskryf, genoem word.

Makin en Lindley (1991:13) maak melding van die transaksionele aard van stres as hulle dit
definieer as "the response to the pressure in difficult situations” en noem dat "how much
pressure we feel depends on us and how we see the situation, not the situation itself”.
Holcomb, Cheponis, Hazler en Portner (1994:6) volg dieselide raamwerk as hulle stres
definieer as 'n oorweldigende gevoel van spanning wat lei tot fisiese en psigologiese gevolge
wat veroorsaak word deur "the individual’s inability to develop personal empowerment skills
to mediate effects of external stimuli and internal reactions”. In aansluiting hierby definieer
Joseph (2000:15) stres as, "an excess of demand made upon the adaptive capacities of the mind
and body". Indien hierdie vermoéns die eise wat die stres veroorsaak toereikend kan hanteer, 1S

die gevolge van stres positief. Indien nie, is stres afbrekend en negatief.

Uit die voorafgaande is dit duidelik dat stres vanuit verskillende teoretiese raamwerke
gedefinieer word en dat die definisies rakende stres sekere aspekte in gemeen het. Eerstens 1s
daar sekere stressors of situasies waaraan die individu onderworpe is. Tweedens stel hierdie
stressors sekere eise aan die individu (fisiologies en/of psigologies) en derdens moet die

individu oor die vermoé beskik om toepaslik op hierdie stressors te reageer.

Vir die doeleindes van hierdie studie word stres gedefinieer vanuit 'n kognitief transaksionele
raamwerk. Stres word gesien as 'n spanningstoestand wat ontstaan wanneer eise vanuit die

werkomgewing die individu se gegewe vermoé€ om dit te hanteer, oorskry.

1.4.2 Streshantering

Dewe (1993:7) dui aan dat soos stres vanuit verskillende teoretiese raamwerke beskou kan
word, dit ook die geval met streshantering is. Hantering kan beskou word as 'n psigo-analitiese
proses, as 'n opeenvolging van fases of as 'n klassifikasie van strategieé. As gevolg van kritiek
wat uitgespreek 18 oor bogenoemde teoretiese benaderinge (Dewe 1993:7) word daar van die

veronderstelling uitgegaan dat streshantering gesien moet word as:

a) relasioneel, want dit reflekteer die verhouding tussen die individu en sy omgewing,

b) 'n proses, eerder as die meer tradisionele eienskap-inhoud georiénteerde

benaderings, en




¢) integrerend van aard, want daar bestaan 'n noue verbintenis tussen al die

komponente van die stresproses.

Vanuit die kognitief-transaksionele raamwerk definieer Lazarus (1999:110) hantering as
"constantly changing cognitive and behavioral efforts to manage specific external and/or
internal demands that are appraised as taxing or exceeding the resources of the person”.
Auerbach en Gramling (1998:27) sluit hierby aan as hulle hanteringstrategieé definiéer as
denke en aksies wat gebruik word om stresvolle situasies te hanteer en stresvlakke te verlaag.
Hayward (1993:5) ondersteun hierdie siening as hy hanteringstrategiee definieer as daardie

faktore wat beplan en geimplementeer word om te verhoed dat optimale menslike stresvlakke

bereik word.

Die hantering van stres deur onderwysers kan gedefinicer word as 'n poging deur 'n onderwyser
of die organisasie om eise en kritiese gebeure wat 'n bedreiging, uitdaging of skade vir die

onderwyser of sy funksionering, of vir die organisasie inhou, te verminder of te bestuur

(Schwarzer 2000:s.p.).

Indien hanteringspogings misluk, sal negatiewe gevolge soos kwynende werkbevrediging,
werkprestasie wat afneem, uitbrandingsimptome, sosiale verhoudings wat skade ly,

werkverlating en geestelike, fisiologiese en gedragsprobleme verskyn.

1.4.3 Onderwys

Die huidige stand van onderwys word deur negatiewe toestande $00S uitermatige stres, 'n lae

onderwysersmoraal en 'n ho€ aantal onderwysers wat die beroep verlaat, gekenmerk (Gold &

Roth 1993:22).

Die voorkoms van stres onder onderwysers is hoog (Lapp & Attridge 2000:229). Die outeurs
verwys na 'n studie wat gedoen is deur Proctor en Alexander (1992) wat bevind het dat 67 %
van die deelnemende onderwysers, onderwys as 'n uiters stresvolle beroep ervaar. Volgens
Sweedse statistieke (Jacobsson et al. 2001:37) is onderwys as di¢ stresvolste beroep in Swede

uitgewys. Hulle dui aan dat faktore soos 'n swaar werklading met 'n onrealistiese tydskedule,

wangedrag, ongemotiveerdheid van leerlinge, 'n gebrek aan deelnemende besluitneming, swak

organisasie en samewerking en onbevredigende terugvoering stres in skole veroorsaak.

Volgens Joseph (2000:26) kan aanvaar word dat werkomstandighede 'n belangrike faktor 1s 1n
die stres wat onderwysers ervaar. Gold en Roth (1993:ix) bevestig dit en 1€ veral klem op die

rol wat kwynende regeringsondersteuning, verhoogde konflik en geweld en 'n gebrek aan

ondersteuning speel.

1.5  Navorsingsontwerp en metode

1.5.1 Literatuurstudie

' Breé en intensiewe studie van resente literatuur oor die aard en omvang van stresbelewing

sowel as die verskillende benaderings tot streshantering — ook in die onderwys sal gedoen

word.

1.5.2 Kwalitatiewe ondersoek

Die kwalitatiewe navorsingsmetode sal gebruik word om ondersoek in te stel na die
stresverskynsel in die onderwys en wyses waarop onderwysers poog om dit te hanteer. Hierdie

“navorsing sal dus die beskrywende navorsingsmetode volg.

Daar sal gebruik gemaak word van fokusgroeponderhoude. Gesprekke in groepsverband is
meer ekonomies, bring meer inligting na vore omdat die groepsdinamiek inligting wat ongesé

kon bly, na vore kan bring. Oop vrae sal gebruik word waar die deelnemers geleentheid het om

die belewing en hantering van stres vanuit hulle eie perspektief in meer detail te beskryt

(Krueger 1997:6).




1.6 Die verloop van die studie

Hierdie studie bestaan uit ses hoofstukke. In hoofstuk een voorsien die navorser haar

motivering vir die keuse van studie. 'n Inleidende oriéntering, probleemstelling, die doel van

die navorsing, die definiéring van belangrike konsepte en die navorsingsontwerp en -metode

word weergegee.

In hoofstuk twee word die begrip "stres" ondersoek. Die begrip stressor, verskillende stres-
teorieé en die verhouding tussen stres en uitbranding word bespreek. Stres in die onderwys

word aangespreek na aanleiding van Marocco en McFadden (1980) se model oor

onderwyserstres.

In hoofstuk drie word daar gefokus op die hantering van stres. Verskillende benaderings en die

wyses waarvan onderwysers gebruik maak en kan maak om stres te hanteer, word ondersoek.
Die metode en uitvoering van die empiriese ondersoek word 1n hoofstuk vier beskryf.
In hoofstuk vyf word die navorsingsresultate geanaliseer en bespreek.

Ten slotte volg daar in hoofstuk ses 'n uiteensetting van gevolgtrekkings ten opsigte van die

navorsingsresultate en die ondersoek as geheel gegee word. Aanbevelings ten opsigte van

verdere navorsing, word gedoen.




HOOFSTUK 2

STRES: 'n TEORETIESE OORSIG

2.1 Inleiding

Navorsing oor stres as algemene verskynsel en meer spesifiek as verskynsel in die onderwys is
nie nuut nie (Travers & Cooper 1996; Smith & Milstein 1984; D’Arienzo, Moracco &
Krajewski 1982). Ten spyte van die algemeenheid van hedendaagse navorsing kan daar tereg
met Selye (1993:7) saamgestem word as hy sé dat, "remarkably few people define the concept

in the same way or even bother to attempt a clearcut definition”. Tyler (1998:162) stem

hiermee saam, as hy sé dat navorsing in verband met stres bemoeilik word omdat die term nie
duidelik gedefinieér is nie. Die algemene gebrek aan ooreenstemming onder navorsers met
inagneming van die teoretiese en konseptuele raamwerk van stres, veroorsaak 'n struikelblok in
die bestudering van die verskynsel stres (Travers & Cooper 1996:12-13). Stres word benader
vanuit verskillende perspektiewe wat aanleiding gee tot verskeie definisies, teorie€ en

metodologiese probleme (Motseke 1998:59; Kyriacou 1998:4).

In hierdie hoofstuk word die begrip "stres" ondersoek. Die stresverskynsel neem 'n aanvang
met stressors, of vanuit die omgewing, of vanuit die individu. Hierdie stressors veroorsaak dat
stres ervaar word, stres ontstaaan dus as gevolg van stressors wat weer kan oorgaan tot

uitbranding. As gevolg van die opeenvolging van die begrippe, het die navorser dit goed geag

om die onderskeie begrippe in die volgorde te hanteer. Die begrip stressor, verskillende stres-
teorieé en die verhouding tussen stres en uitbranding word dus in die volgorde bespreek. Vir

die teoretiese agtergrond van hierdie studie word die werk van Selye (1956), Lazarus (1999) en

Moracco en McFadden (1980) as belangrik geag.

2.2  Die begrip "stressor"

Die begrip stressor duik telkens in die bestudering van verskillende stres-teorie€ in die
literatuur op. Die verskillende definisies wat in die literatuur te vinde is rondom die begrip

stressor, maak dit duidelik dat die begrip stressor deur geen skrywer op presies dieselfde wyse

gedefinieer word nie. Vervolgens sal 'n paar definisies wat toepaslik is vir hierdie studie,

uitgelig word.

Verskeie outeurs (Travers & Coopers 1996:13; Selye 1993:14; Goldberger & Breznitz 1993:3;
Auerbach & Gramling 1998:3) sé dat stressors fisiek en emosioneel van aard kan wees en dat
albei tipe stressors verantwoordelik is vir die stresrespons. Lazarus (1999:32) gee erkenning
aan die term stressor en definieer dit as 'n stimulus, 'n eksterne gebeurtenis wat aanleiding gee
tot 'n respons of reaksie, maar is soos Hayward (1993:5) ook van mening dat 'n persoon se
interpretasie van die situasie gaan bepaal hoe dit beleef sal word. Smith en Milstein (1984:40)
vind aansluiting hierby as hulle aanvoer dat stressors in beide die omgewing en individue

ontstaan. Edworthy (2000:24) maak melding van drie bronne van stres, naamlik individueel,

organisatories en die omgewing.

Die feit dat stressors ineengeweef is en onderling verband hou, asook dat geen enkele stressor
noodwendig die enigste oorsaak van 'n bepaalde onderwyser se stres is nie, moet in gedagte
gehou word (Van Wyk 1998:83). Vir Van Wyk (1998:13) staan drie aspekte van 'n stressor op
die voorgrond, naamhik: |

¢ dat 'n stressor eerstens 'n stimulus is;

e tweedens dat die stimulus in die interne of eksterne omgewing van die persoon aanwesig

kan wees:

o derdens dat die stimulus 'n stresrespons veroorsaak, aangesien die individu by die stimulus

moet aanpas.

Opsommend blyk dit dat die oorsaak van die belewing van stres 'n stressor blyk te wees.

Greenberg (1984:2) se definisie sal vir die doeleindes van hierdie studie van toepassing wees.
Volgens hom mag stressors algemeen of spesifiek van aard wees en kan 'n persoon se reaksie
tot stressors en die gevolge van stressors 'n impak hé€ op sy daaglikse funksionering - in S0 'n
mate dat die hantering van daaglikse aktiwiteite onmoontlik word. Indien dit die geval is, kan

daar gesé word dat so 'n persoon stres beleef. Vervolgens sal die term stres ondersoek word.

2.3  Die begrip stres
2.3.1 Verskillende stresteorieé

Verskillende perspektiewe word gebruik om die begrip stres te definmieer. Schwarzer (2000:s.p.)
merk op dat twee algemene perspektiewe in die defini€ring van stres na vore tree. Die een
standpunt definieer stres as die gevolg van iets wat buite die individu gebeur, eksterne faktore
(eksterne stressors) word dus gesien as die oorsaak van stres. Die ander standpunt definieer
stres as intern van aard, met ander woorde stres word gesien as die gevolg van 'n interpretasie
van 'n reaksie op dit wat rondom 'n individu plaasvind (interne stressors). In die literatuur word
daar 'n onderskeid gemaak tussen "objektiewe stres”, ook die stressor genoem en 'subjektiewe
stres", ook druk of nood genoem. Die konsep stres word dus soms gebruik om te verwys na die

gevolge van te veel druk en soms na dit wat die druk veroorsaak.

'n Verdere onderskeid word gemaak tussen 'n fisiologiese en 'n psigologiese benadering tot
stres. Sommige skrywers benader stres vanuit 'n fisiologiese oogpunt, terwyl ander 'n
psigologiese benadering verkies. Die Algemene Aanpassingsindroom en die Stresvolle
Lewensgebeure-benadering is voorbeelde van die fisiologiese benadering tot stres, terwyl die
Kognitief-transaksionele model 'n voorbeeld van die psigologiese benadering is. Hierdie

benaderings sal nou meer breedvoerig bespreek word.

2.3.1.1 Die Algemene Aanpassingsindroom (A AS)

Reeds in 1956 het Selye (1956:xv) wat bekend staan as een van die baanbrekers op die gebied
van navorsing oor stres, stres gedefinieer vanuit sy mediese agtergrond. Hy beskou stres as 'n
neutrale verskynsel en omskryf dit as die nie-spesifieke respons van die menslike liggaam op
enige eise wat daaraan gestel word en wat van die liggaam aanpassing verg (1956:535). Selye
fokus op die biologiese en chemiese reaksies wat binne in die liggaam plaasvind (Holcomb et
al. 1994:5: Lazarus 1999:42; Nucho 1988:12; Lyon 2000:5; Olshevski, Katz & Knight,
1999:36). Volgens Selye (1956:66) affekteer die stresrespons spesifieke organe, ongeag die
aard van die stressor. Hierdie organe is die hipotalumus, die pitituére- en adrenale kliere, die

gastro-intestinale kanaal en die timus. As gevolg van hierdie fisiologiese prosesse word die

organisme in staat gestel om homself te verdedig teen skadelike stimuli en kan die organisme
homself by veranderende omstandighede aanpas (Motseke 1989:60). Selye gebruik die konsep

stres deur te verwys na die gevolge wat te veel druk op die menslike liggaam het.

Die eise wat aan die liggaam gestel word tesame met die respons daarop het Selye die
Algemene Aanpassingssindroom (AAS) genoem. AAS is 'n hanteringsproses wat verdediging
stimuleer en poog om balans te handhaaf (Selye 1956:115). Lyon (2000:5) som AAS op as 'n
verdedigende respons wat onafhanklik van die aard van die stressor funksioneer, en wat vorder
deur drie goed gedefinieerde stadiums (waarskuwings-, weerstands- en uitputtingstase). Hy

noem dat indien AAS verlengde en ernstige afmetings aanneem, dit siektes tot gevolg mag he

(die sogenaamde aanpassingsiektes).

Alhoewel Selye nie pertinent melding maak van die konsep "hantering” in sy werk nie, kan die
idee van verdediging en aanpassing as konseptueel dieselfde as "hantering” gesien word (Lyon
2000:5). Die waarskuwingsfase van AAS word geaktiveer deur 'n nadelige stimulus. Hierdie
reaksie word gekenmerk deur die stimulasie van die simpatiese senuweestelsel (Selye 1993:10;
Lyon 2000:5). Tydens die tweede fase, die weerstandsfase, word fisiologiese prosesse
gemobiliseer om die skade van die nadelige stimulus teen te staan (Selye 1956:121; Lyon
2000:5). Lyon noem voorts dat die fase dikwels tot aanpassing, verbetering of die verdwyning
van simptome lei en dat dit nie noodwendig tot die derde fase, die uitputtingsfase le1 nie. Die
weerstandsfase kan egter ook tot aanpassingsiektes soos hipertensie, artritis en kanker
aanleiding gee (Lyon 2000:5). Die derde fase, die uitputtingsfase, tree volgens Selye
(1956:122) in wanneer die organisme vir verlengde, onbepaalde tye aan dieselfde e1s
onderwerp word. Dit beteken dat die organisme nie in staat is om die eise te hanteer nie en
ineenstort omdat die energie wat vir die aanpassings nodig is, uitgeput is. Lyon (2000:5) wys
daarop dat Selye die aanpassingsenergie waaroor 'n individu beskik, gesien het as 'n beperkte
hoeveelheid waarvan daar onttrek kan word, maar wat nie hervul kan word nie. Siektes of die
dood mag as gevolg hiervan intree. Selye (1956:viii) beskou dus stres as 'n reflektering van die

alledaagse "wear and tear" wat veroorsaak word deur die lewe.

'n Kritiese evaluering toon volgens Stroebel (1993:23) dat die grootste gebrek van hierdie
benadering die eensydige beklemtoning van die respons op stressors is. Lazarus (1999:52)

lewer kritiek teen die onderliggende sirkulére aard van Selye se redenasie wat nalaat om te

verduidelik watter komponent van die stimilus die stresrespons veroorsaak. "What is circular In
its reasoning is that the stress stimulus is defined mainly by the fact that there 1S a stress
response, and the stress response is, 1n turn, defined by referring back to the stimulus that

presumably brought it about in the first place”.

Hy is voorts van mening dat Selye gehelp het om die wyse waarop psigologiese stres 'n
individu affekteer, bekend te stel, maar dat hy nie aangedui het hoe psigologiese stressors werk
nie. 'n Verdere belangrike punt van kritiek teen Selye se teorie is dat die klem oorheersend op
die fisiologiese prosesse geplaas word en dat die rol van die psige en sosiale faktore bykans

geignoreer word (Van Zyl 1991:25-26; Gold & Roth 1993:135).

Ten slotte is dit nodig om melding te maak van die onderskeid wat Selye tussen positiewe stres
(eustres) en negatiewe stres (distres) maak. Selye het die term "eustress” bekendgestel om die
positiewe streservaring te beskryf (Selye 1956:74). Konstruktiewe stres, eustres, dui op die
gevoel wat 'n individu kry wanneer hy voor 'n situasie te staan kom wat 'n positiewe uitdaging
bied. Dit kan dus as 'n motivering dien en die individu aanspoor tot maksimale werkprestasie.

Distres daarteenoor is die gevolg van negatiewe, onkonstruktiewe of wanaangepaste response

teenoor stresvolle lewensgebeure.

2.3.1.2 Stresvolle Lewensgebeure-benadering

Hierdie benadering veronderstel dat die belewing van stres die gevolg van twee faktore 1s
naamlik die hoeveelheid en erns van lewenskrisisse waaraan 'n individu blootgestel word en
die graad van irritasies wat daagliks gehanteer moet word (Ross 1990:692). Die aanname word
gemaak dat alle veranderings in 'n persoon se lewe — groot of klein, gewens of ongewens -
dien as stressors en dat die akkumulasie van klein veranderinge dieselfde invloed as een groot
stressor het (Sue, Sue & Sue 1997:193; Lyon 2000:7). In aansluiting hierby is daar gevind dat
daar 'n sterk assosiasie tussen lewensgebeure wat aanpassing van die individu verg, fisiese
siektes en psigologiese siektes is (Chakravorty 1989:76; Miller 1993:161; Trauer 1990:14).
Voorstanders van hierdie benadering glo dat sekere lewensgebeure die risiko van

gesondheidsprobleme verhoog (Motseke 1998:68; Chakravorty 1989:76), en dat hoe meer

stresvol sekere lewensgebeure is, hoe meer radikaal word die individu se lewe geraak en hoe
groter word die risiko vir fisiese en/of geestelike versteurings.

Twee Amerikaanse navorsers, Thomas Holmes en Richard Rahe het in 1967 'n skaal
saamgestel, "The Social Readjustment Rating Scale” (SRRS) (Trauer 1990:14). Hierdie skaal
is ontwerp om die hoeveelheid stres te meet wat deur stresvolle lewensgebeure veroorsaak
word. Die SRRS is deur Holmes en Rahe gebruik om die verhouding tussen
lewensveranderings en siektes te verken (Trauer 1990:13). Dit dui op die onderliggende
aanname van hierdie benadering, naamlik dat stresvolle gebeure as voorafgaande gebeure dien
wat die herhaling van siektes, eerder as die tipe siektes beinvloed. Latere navorsing het
aangetoon dat die gevolg van veranderde lewensomstandighede grootliks afhang van 'n
dividu se vermoé om die veranderings te hanteer en die beskikbaarheid van sosiale

ondersteuning en hulp (Trauer 1990:15; Reading 1990:700).

Kritiek teen hierdie benadering word deur Ross (1990:692) gegee as sy noem dat daar geen
verhouding bestaan tussen die hoeveelheid stres wat ervaar word en die getal en grootte van 'n
huidige krisis nie. Sy noem dat individue 0Or verskillende vlakke van hanteringsmeganismes
en vliakke van sosiale ondersteuning beskik wat veroorsaak dat die hoeveelheid stres wat ervaar
word, van individu tot individu mag wissel. Die moontlikheid van interaksie tussen
lewensgebeure en ander faktore s0os individuele hanteringsmeganismes en sosiale
ondersteuning word dus nie in hierdie benadering genoegsaam in ag geneem nie. Motseke
(1998:72) maak melding van Kruger (1992) wat ook hierdie punt van kritiek beklemtoon as sy
noem dat die omstandighede waarin die gebeure plaasvind en die wyse waarop die individu die

gebeure takseer en sy vermo€ om dit te hanteer, nie in ag geneem word nie.

7.3.1.3 Die Kognitief-transaksionele model

In kontras met Selye en die Lewensgebeure benadering, beskou Richard Lazarus, 'n
Amerikaanse sielkundige stres vanuit 'n kognitiet sielkundige raamwerk. Lazarus en sy
kollega, Folkman (1984:19) definieer psigologiese stres as "a relationship between the person
and his environment that is appraised by the person as taxing or exceeding his or her resources

and endangering his or her well-being". [azarus en Folkman (1984:19) brei die betekenis van

stres uit en sluit die omgewing daarby in. Volgens hulle word stres gekenmerk deur 'n

transaksionele verhouding tussen die individu en sy omgewing.

Die primére kenmerk van hierdie siening berus op die unieke interaksie wat daar tussen die
persoon en sy omgewing heers, sowel as die wedersydse invloed wat die een op die ander
nitoefen (Edworthy 2000:6, Stroebel 1993:23, Van Wyk 1998:37, Lazarus 1999:12, Travers &
Cooper 1996:17). Die resultate van hierdie interaksie hang hoofsaaklik af van die wyse waarop
die individu die spesifieke eise wat aan hom gestel word, perseptueel en bewustelik takseer
volgens sy eie subjektiewe oordeel en dan daarvolgens optree (dit hanteer). Lazarus (1966)
s00s in Lazarus 1999:12) verwys hierna as die "balance of power between the harm-producing
stimulus and one’s own ability to deal with harm". Stres 1s dus nie net die gevolg van eksterne
faktore nie, maar ook van die individu se vermoé of onvermoe om stressituasies te hanteer
(Van Wyk 1998:37). Vir Lyon (2000:9) omvat hierdie siening van stres 'n stel kognitiewe,

affektiewe en hanteringsveranderlikes.

Lazarus (1999:60) en Schwarzer (2000:s.p.) beskou stres as 'n aktief ontvouende proses wat
saamgestel word uit oorsaaklike gebeure wat taksering voorafgaan, mediérende (mediating)
prosesse en gevolge of uitkomste. Taksering dui op die proses waar die individu die
stresvolheid van 'n situasie evalueer. Dit en die gepaardgaande hanteringsresponse word as die
kern van hierdie model beskou (Auerbach & Gramling 1998:3). Taksering bestaan uit primére,
sekondére. en hertaksering (Lyon 2000:10). Tydens primere (eise) taksering besluit die
individu of dit wat gebeur relevant is ten opsigte van sy waardes, sy doelstellings, sy
oortuigings oor die self en die wéreld en sy situasionele voornemens (Lazarus 2000:200). Hy
vorm dus 'n mening oor 'n spesifieke situasie en wat die situasie vir hom inhou. Die individu
assesseer die moontlike gevolge wat die eise op sy welsyn sal hé (Lazarus 2000:198). Indien
die eise die individu se hanteringsbronne oorskry, kan die individu besluit of die situasie 'n (a)
potensiaal vir 'n skade of verlies (bedreiging) inhou of dat (b) werklike skade reeds plaasgevind
het, of dat (c) die situasie die potensiaal vir voordele en uitdagings inhou (Lyon 2000:10;
Lazarus 2000:202). Die persepsie van 'n bedreiging aktiveer sekondére (bron) taksering wat
beskou word as die proses waar besluit word wat gedoen kan word aan 'n "troubled person-
environment" (Lazarus 2000:200). Daar word dus nou bepaal watter hanteringsopsies of
gedrag beskikbaar is om hierdie bedreiging / situasie mee te hanteer. Lazarus (1999:92-92 en

2000:200) noem dat hierdie prosesse gelyktydig en in interaksie met mekaar kan plaasvind.

Hertaksering is die proses van deurlopende evaluering, verandering of heretikettering van
vroeére primére en sekondére takserings (Lyon 2000:11). Wat vroecr as 'n bedreiging gesien 1s,
mag nou as 'n uitdaging of as irrelevant gesien word.

Die oorsaaklike gebeure wat taksering voorafgaan en tesame beinvioed as 'n bedreiging of 'n
nitdaging is persoonlikheid- en omgewingsgesentreerd (Lazarus 1999:70 en 2000:202).

Omgewingsveranderlikes wat 'n rol speel in taksering word volgens Lazarus (1999:62-70)

gesien as:

i. situasionele eise: implisiete of eksplisiete druk vanuit die sosiale omgewing wat aan 'n
individu voorskryf om op 'n sekere wyse op te tree;

ii. beperkings: "Among the most interesting social constraints are those that facilitate or
interfere with the coping process. When we cope with stress in ways that violate soclal
standards, we may need to censor certain actions even though they would otherwise be
personally useful" (Lazarus 1999:63);

iii. geleenthede: Dit spruit voort vanuit goeie tydsberekening, maar kan ook afhang van die

wysheid om 'n geleentheid raak te sien; en
iv. kulturele verskynsels: Kulturele veranderlikes het volgens Lazarus slegs die potensiaal
om emosies te beinvioed, vir hierdie potensial om realiteit te word moet die kulturele

waardes en betekenisse geinternaliseer word en deel van die individu s€ doelwitte en

oortuigings.

Persoonlike veranderlikes wat volgens Lazarus (1999:71en 2000:202) en Lyon (2000:11) kan
veroorsaak dat 'n individu meer geneig is om stres as bedreigend of uitdagend te

takseer, sluit die persoon se waardes, toewydhing en doelstellings, verkrygbaarheid van
bronne, selfbeeld, hanteringsvaardighede, seltvertroue en self-effektiwiteit in. Die ervaring van
stres en die hantering daarvan lei tot onmiddellike gevolge soos gevoelens en fisiologiese

veranderinge en langtermyn gevolge wat die individu se psigologiese welstand, somatiese

gesondheid en sosiale funksionering beinvloed.

Die ander belangrike konsep wat Lazarus insluit in die transaksionele raamwerk is "hantering”.
"Hantering" dui op 'n persoon s¢ pogings om die omgewingseise en sy interne eise te hanteer

asook die konflikte tussen die eise (Lyon 2000:11). Meer hieroor sal in hoofstuk drie gese

word.




2.3.2 'n Opsomming van die bespreekte teorie€

Daar word tans in die literatuur meestal melding gemaak van drie benaderings tot stres (Van
Wyk 1998:30; Lazarus 1999:22,31). Elk van hierdie benaderings word gebaseer op een van die
volgende kriteria:

e stres as 'n afhanklike veranderlike,

e stres as 'n onafhanklike veranderlike, en

e 'ninteraktiewe model van stres (Sutherland & Cooper 1990:14).

2 3.2.1 Stres as afhanklike veranderlike — 'n responsgebaseerde model van stres

FIGUUR 2.1: Responsgebaseerde model van stres

OMGEWING PERSOON
Stressor  ———Jgp  Sires- psigologies
Agent respons

fisiologies

STIMULUS RESPONS
behavioristies

Bron: Sutherland & Cooper 1990:11

Die responsgebaseerde model bespreek die biologiese en chemiese reaksies wat binne in die
liggaam plaasvind (Holcomb, Cheponis, Hazler & Portner 1994:5; Lazarus 1999:42; Nucho

1988:12). Stres word beskryf in terme van die persoon se respons op n bedreiging of steurende

stimuli (Travers & Cooper 1990:14). Stres word gesien as 'n afhanklike veranderlike.




2.3.2.2 Stres as onafhanklike veranderlike — 'n stimulusgebaseerde model van stres

FIGUUR 2.2: Stimulusgebaseerde model van stres

*S - Stimulus
*R - Respons

omgewing

stres  *S persoon stres
—eee——p | *R 44—

Bron: Sutherland & Cooper 1990:16 |

Soos hierbo uitgebeeld is stres potensieél geleg in die eksterne omgewing van die persoon. Die
stimuli in die persoon se omgewing (stressors) lei tot reaksies by die persoon wat deur
disorganisasie gekenmerk word (Stroebel 1993:22; Edworthy 2000:5; Lazarus 1999:49; Nucho

1988:12). Stres is die stimulus wat die individu bedreig en ongesonde reaksies veroorsaak (Van

Wyk 1998:32).

2.3.2.3 'n Kognitief-transaksionele model van stres

Die primére kenmerk van hierdie model berus op die unieke interaksie wat daar tussen die

persoon en sy omgewing heers, sowel as die wedersydse invloed wat die een op die ander
uitoefen (Edworthy 2000:6; Stroebel 1993:23; Van Wyk 1998:37; Lazarus 1999:12; Travers &

Cooper 1996:17). Die interaktiewe model beklemtoon aan die eenkant die ekologiese en

transaksionele aard van die stres fenomeen, maar ook dat stres 'n individueel persepsuele

fenomeen gewortel in psigologiese prosesse 1s (sien Figuur 2.3) (Travers & Cooper 1996:18).

FIGUUR 2.3: Kognitief-transaksionele modei

DIE VERLEDE, wanbalans — distress, druk, spanning
PERSOONLIKHEIDS-
KENMERKE l
HANTERING
+ /
POTENSI.LE BRON VAN ouderdom, geslag, opvoeding
STRES werklike moontlikheid suksesvol onsuksesvol
werklike eise * l l
> BEOORDELING VAN
+ BEDREIGING oorkom . stres-simptome
(kognitiewe taksering) probleem
AGTERGROND EN Fisiologies
SITUASIONELE FAKTORE waarneembare moontlikheid, Sielkundig
waarneembare eise Behavioristies
Terugvoer Gevolge mag
/ Terugvoer van kort- of
Terugvoer langtermyn
wees

Bron: Travers & Cooper 1990:18

Bogenoemde model sal nou na aanleiding van die hoofkomponente verduidelik word. Volgens
Travers en Cooper (1996:18) tree vyf belangrike aspekte van stres hier na vore:
i. Kognitiewe taksering: Die subjektiewe persepsie van die situasie wat aanleiding gee tot
die ervaring.
ii. Ervaring: Die persepsie van die situasie hang af van die individu se ervaring van die
situasie, vorige blootstelling, opleiding (werklike moontlikheid). Dit word ook bepaal
deur vorige suksesse of mislukkings.

i Eise: Dit bestaan uit werklike eise, waarneembare eise 1n ooreenstemming met

waarneembare moontlikhede en werklike moontlikhede. Die persepsie van die eis word

verder beinvloed deur die individu se behoeftes, begeertes en onmiddellike
opwekkingsvlak (alertness).

iv. Interpersoonlike beinvloeding: Die wyse waarop 'n potensiéle stressor waargeneem word
hang nou saam met die teenwoordigheid of afwesigheid van ander individue wat die
subjektiewe ervaring van stres, die wyses van reaksies en die hantering daarvan
beinvioed, positief of negatief.

v 'n Toestand van wanbalans: Wanneer daar 'n wanbalans tussen waargenome e1se en
waargenome moontlikhede bestaan, word gebruik gemaak van hanteringstrategieé om

balans te herstel. Terugvoer van die gevolge daarvan vind plaas tussen die onderskeie

sisteme.

Stresvolle situasies word gesien as 'n produk van twee interaksionele sisteme. Stres word
ervaar wanneer die hoeveelheid stres-stimuli die individu se vermoe om dit te hanteer oorsKry
(Schwarzer 2000:s.p.). In 'n poging om stres te hanteer mag 'n individu probeer om of sy
omgewing of die wyses waarop hy op die stresrespons reageer, te verander. Streshantering vind

dus plaas as 'n poging om balans tussen die individu en sy omgewing te bewerkstellig (Travers

& Cooper 1996:17).

Die verskillende modelle van stres is 'n aanduiding van die gekompliseerdheid van die stres-
fenomeen. Alhoewel dit voorkom of navorsers nie eenstemmigheid kan bereik oor 'n
konseptuele banadering wat algemeen aanvaarbaar is nie, is daar 'n neiging in die jongste
titeratuur om die transaksionele aard van stres te beklemtoon (Travers & Coopers 1996:17;

Edworthy 2000:7; Van Wyk 1998:78; Auerbach & Gramling 1998:5; Patel 1991:9).

Tot dusver wil dit vir die navorser voorkom of die stresfenomeen 'n aanvang neem by Stressors
_intern of ekstern van aard, wat dan oorgaan in die belewing van stres. Indien stres vir 'n lang
tyd voorkom, kan aangeneem word dat dit tot uitbranding kan lei wat weer op sy beurt tot

siektes soos hipertensie, koronére hartsiektes, alkoholisme en geestelike siektes kan lei (Trauer

1990:22). Vervolgens sal "uitbranding” as laaste fase van die stresfenomeen kortliks bespreek

word.

2.4  Uitbranding

Freudenburger en Richelson (1980:13) het die begrip "uitbranding" vir die eerste keer in die
sewentiger jare beskryf . Hulle beskryf dit as 'n toestand van intense moegheid en frustrasie
wat veroorsaak word deur toewyding aan 'n saak, 'n manier van lewe of 'n verhouding wat nie
die verwagte vergoeding lewer nie. Hy gee die volgende definisie van uitbranding, "Burn-out;
to deplete oneself. To exhaust one’s physical and mental resources. To wear oneself out by

excessively striving to reach some unrealistic expectation imposed by one’s self or by the

values of society" (Freudenberger & Richelson 1980:16).

Gold en Roth (1993:41) vind aansluiting by bogenoemde definisie en beskryf uitbranding s00s
volg, ". . . a syndrome that emanates from an individual’s perceptions of unmet needs and
unfulfilled expectations. It is characterized by progressive disillusionment, with related
psychological en physical symptoms which diminish one’s self-esteem. It develops gradually
over a time". Vir Farber (1991:24) dui die begrip uitbranding op 'n sindroom wat werksverwant
is en wat sy oorsprong in 'n individu se gewaarwording van 'n aansienlike teenstrydigheid
tussen inspanning (inset) en vergoeding (uitset) het. Hierdie gewaarwording word beinvloed
deur individuele, organisatoriese en sosiale faktore. Dit gebeur meer gereeld met die persone
wat direk betrokke is by sorgbehoewende of hulpbehoewende persone. Vir Farber (1991:24)
word uitbranding gekenmerk deur onttrekking van en sinisme teenoor andere, emosionele en

fisicke uitputting, en verskillende fisiologiese simptome soos geirriteerdheid, angs,

neerslagtigheid en verminderde selfagting.

Friedman (2000:596) is van mening dat modelle wat die ontwikkeling van uitbranding vanat
stres tot by uitbranding beskryf, meestal eenrigting modelle is wat drie fases insluit, naamlik:
die ontstaan van stres, die ontstaan van stres-geinduseerde ondervindinge en die ontstaan van
reaksies tot die stres-geinduseerde -ondervindinge. Hy is voorts van mening dat uitbranding 'n
proses is wat verskillende fases deurgaan van die ontstaan daarvan totdat 'n klimaks bereik
word. Friedman (1996) soos in Friedman (2000:596) huldig die standpunt dat die ontwikkeling
van uitbranding bestaan uit die twee afsonderlike bane wat begin by die ontstaan van Stréssors
en deurloop na die reaksies ten opsigte van stres-geinduseerde ondervindinge. Hierdie bane is:

a) 'n Kognitiewe baan, wat 'n gevoel van persoonlike en professionele onbevoegdheid insluit;

CI

b) 'n Emosionele baan wat ontwikkel vanuit 'n inisiéle gevoel van oorlading en eindig by 'n

gevoel van emosionele uitputting.

Joseph (2000:80) verbind uitbranding direk met die onderwysberoep deur die term te beskryf
as 'n gevoel van hulpeloosheid, ontnugtering en depressie wat voorkom waar 'n onderwyser vir
'n langdurige periode stres op sy eie probeer hanteer het. Mancini, Wuest, Vantine en Clark
(1984:34) dui in aansluiting hierby aan dat uitgebrande onderwysers beduidend minder

inligting en aansporing vir leerders gee, dat hulle minder geneig is om leerders se idees te
aanvaar en dat hulle minder geneig is tot interaksie met leerders. Opsommend kan gese word

dat uitbranding die kwaliteit van onderrig nadelig beinvloed.

2.4.1 Die verhouding tussen stres en uitbranding

Verwarring tussen die begrippe "uitbranding" en "stres” kom voor. Die begrippe word soms as
sinonieme gebruik wat 'n onderskeid tussen die begrippe bemoeilik. Farber (1991:32) skryf die
verwarring toe aan die afwesigheid van genoegsame empiriese data en waarnemingsverslae

wat stres en uitbranding as teoreties verskillende verskynsels verklaar. Hy noem dat dit
moontlik is vir 'n individu om op pad na uitbranding, intense stres te beleef. Pines (1993:386)
is van mening dat enige persoon stres kan ervaar, maar dat uitbranding slegs ervaar kan word
deur 'n persoon wat sy beroep met hoé ideale, motivering en toewyding betree. Pines voel dat
'n persoon nie kan uitbrand as hy nie aanvanklik "aan die brand” was nie. Sy 1s voorts van
mening dat vitbranding meer dikwels in beroepe voorkom waar daar met mense gewerk word,

en dat dit die gevolg is van die interaksie tussen mense wat lei tot emosionele stresoorlading

wat uitbranding veroorsaak.




Ter wille van duidelikheid word die verskille tussen die twee begrippe as volg uiteen gesit:

TABEL 2.1: Verskille tussen stres en uitbranding

Stres Uitbranding

¢ Is 'n toestand van disekwilibrium ten op| ¢ Is 'n sindroom van progressiewe
sigte van 'n individu se intellektuele, ontnugtering.
emosionele en fisies toestand.

¢ Word gegenereer deur 'n individu se ¢ Afkomstig van 'n individu se persepsie
persepsie van 'n bedreiging. van onbeantwoorde behoeftes en

onvervulde verwagtinge.

¢ Lei tot fisiese en emosionele reaksies ¢ Gekenmerk deur sielkundige en fisiese

wat positief of negatief mag wees. simptome wat die selfagting van 'n
individu negatief beinvloed athangend

van die indivdu se interpretasies.
¢ Kan van lang- of korttermyn wees. ¢ Ontwikkel geleidelik oor 'n periode.

Bron: Gold & Roth 1993:44

Opsommend kan dus gesé word dat stres voorkom wanneer 'n individu 'n situasie as
bedreigend vir sy welsyn beleef. Stres kan athangende van die individu se persepsie, positief of
negatief wees. Indien dit negatief is lei dit tot intellektuele, emosionele en fisiese
disekwilibrium. Uitbranding is die gevolg van onbeantwoorde behoettes en onvervulde
verwagtinge wat geleidelik oor 'n periode voorkom:. Dit word gekenmerk deur progressiewe
ontnugtering. Volgens Gold en Roth (1993:45) 1s dit moontlik dat stres tot uitbranding kan ler

as stresbevrediging (satisfaksie) verminder en onvervulde verwagtinge vermeerder.

2.5  Stres in die onderwys

Dit is nodig om daarop te wys dat stres soos reeds beskryf ook op die onderwyser van
toepassing is. Die inhoudelike wat verder in hierdie hoofstuk gehanteer word weerspreek nie
die bespreking van stres nie, maar vul dit aan deur 'n nadere begrensing daarvan in
onderwyskonteks. Aandag sal vervolgens aan die begrip onderwyserstres gegee word. 'n Model

van onderwyserstres word ook bespreek ten einde die onderwyser wat stres ervaar, beter te kan

verstaan.

2.5.1 Onderwyserstres

Onderwysers word huidiglik blootgestel aan eise en omstandighede wat veroorsaak dat
stresbelewing in die onderwys 'n alledaagse verskynsel is (McGrath 1995:6; Beeld, 9 Januarie
2003:12, Beeld, 8 Februarie 2003:1:2). Die nuwe onderwysbedeling stel buitengewone hoé
eise aan die onderwyser en 'n hoé vlak van stresbelewing is 'n logiese uitvloeisel (Gascoyne
1997:8). Dr. Tiaan Kirsten, Opvoedkundige sielkundige by die Potchefstroomse Universiteit,
beskryf die onderwys as 'n hoogs stresvolle beroep en beveel aan dat streshantering deel van 'n
onderwyser se opleiding behoort te vorm. Hy skryf stres toe aan faktore soos groot klasse,
dissiplinére probleme, onbetrokke of afwesige ouers, prestasiegedrewendheid en die

implementering van die nuwe onderwysbeleid (Rapport, 4 Nov, 2001: 27).

Kyriacou (1987:146) beskryf onderwyserstres as 'n onderwyser se ervaring van onaangename
emosies s0os spanning, angs, aggressie of depressie, voortspruitend uit die werksomgewing.
McGrath (1995:7) definieer onderwyserstres as 'n reaksie op negatiewe sosio-kulturele en

sistemiese invloede wat lei tot verminderde gesondheid, beide in die fisieke - en

gedragsdimensie.

Volgens Milstein en Golaszewski, soos in Travers en Cooper (1996:3) is ". . . the end result of
teacher stress (is) that many talented men and women with high expectations of achievement
are dispirited and disillusioned. Some leave the profession, others stay on but are plagued by a
multitude of physical, emotional and behavioral stress-related manifestations”. Bogenoemde
stelling het verreikende gevolge vir die onderwys as beroep, maar 00k vir onderwysers as

individue. Vervolgens is dit nodig om 'n beeld van stres in die onderwys deur middel van 'n

onderwysmodel te kry.

2.5.2 Model van onderwyserstres

Verskeie modelle van onderwyserstres is reeds geidentifiseer (Moracco & McFadden 1980;
Kyriacou & Sutcliff 1978; Cooper 1983). Dit 1s duidelik dat die modelle baie met mekaar

ooreenstem. Soos D’Arienzo et al. (1982:13) ook tereg hieromtrent die volgende opmerking
maak, "most models of stress are quite similar, and in many cases one can be substituted for

another by simply changing the nomenclature”. Vir die doeleindes van hierdie studie gaan die

Moracco en McFadden model van onderwys-stres (1980) in detail bespreek word, want ek
stem saam met Van Wyk (1998:50) dat dit een van die mees bruikbare en omvattende modelle
van onderwyserstres is. Hierdie model is gebaseer op 'n vroeére model van Kyriacou en
Sutcliff (1978) met aanpassings van die Burchfieldmodel (1979) daarby ingesluit (Sten Figuur
2.4).

FIGUUR 2.4: Onderwyserstresmodel van Moracco en McFaden

7
ONDERWYSER
KARAKTERTREKKE \
ERVARING VAN PERSOONLIK- GELOOF
— DiE VERLEDE  jmmml HEIDS- m SISTEME
Sosiaal L KFNMFRKF
v Yy _
2 3 B 4 5 5
WAARDE- WERKLIKE BEHEER MANI- CHRONIESE
_»| RINGSME- P STRESSORS M| MEGA- P FESTA- [P SIMPTOME
GANISMES Soos deur NISMES SIES VAN (UITBRANDING)
Bedreiging onderwyser Gebruik STRES Psigosomaties
——— vir selfagting ervaar om stres verstandelik
te verlia
1
Huis I —

Bron: Van Wyk 1998:50

Bogenoemde model sal nou na aanleiding van die hootkomponente s00s dit in die model

verskyn, verduidelik word.

Sirkel 1¢ Potensiéle stressors en die drie hoofkomponente, sosiaal, werk en huis,

verteenwoordig die hoofbronne van stres. Dit 1 belangrik om daarop te let dat daar 'n

wisselwerking tussen die Stressors vanuit die drie bronne van stres bestaan, alhoewel

daar in die model op werkstres gefokus word. Stressors vanuit die sosiale omgewing en

huislike leefwéreld beinvloed die individu ook in sy werk, aangesien daar 'n

wisselwerking tussen hierdie drie stressors bestaan (Lazarus 1999:132). Wanneer

werkstressors van onderwysers bekyk word, is die volgende faktore, volgens Van Wyk

(1998:86-114) van belang:

- oorvol klaskamers

. 'n swaar werklading met onrealistiese tydskedule

_ 'nte groot verskil in dit wat bereik word en gestelde doelwitte

- die skool se politieke kiimaat

— onbevredigende wyse van terugvoering in verband met gelewerde werkuitsette

- leierskapstyl van die hoof

-~ gebrekkige kommunikasiesisteem binne 'n skool

- gebrekkige personeelverhoudings

- administratiewe werk

_ veranderings soos herontplooiing, die dalende onderwysertal, regulasies ten opsigte
van dissipline, Kurrikulum 2005

- gedragsprobleme by leerlinge

~ rolkonflik en roldubbelsinnigheid

— verhoudinge met ouers en voogde

- professionele eise VETSus huishoudelike eise

- kollegiale konflik

Raam 2: Waarderingsisteme. Dit dui op die prosesse waardeur die onderwyser moet
bepaal watter van die potensi€le stressors werklik stressors word. Hierdie persepsies
hang grootliks af van die onderwyser se persoonlike eienskappe (Travers & Cooper
1996:39). Potensiéle stressors beinvloed onderwysers op verskillende maniere en elke
onderwyser se waarderingsisteme word weer beinvloed deur faktore soos geslag,

ouderdom, ervaring, persoonlike eienskappe en geloofsisteme.

e TRaam 3 Werklike stressors. Wanneer die stressor deur die onderwyser as 'n direkte

bedreiging vir sy welstand beskou word, word dit 'n werklike stressor.

e Raam 4: Beheermeganismes. Wanneer potensié€le stressors as werklike stressors ervaar
word, word hanteringsmeganismes in werking gestel. Dikwels is dit gedurende hierdie
fase dat onderwysers probleme ervaar. Onvoldoende kennis van
streshanteringmeganismes is 'n wesenlike probleem (Farber 1991:54). Die moderne
onderwys stel buitengewoon ho€ eise aan 'n onderwyser en 'n hoé vlak van

stresbelewing is verstaanbaar. Hierdie punt sal in hoofstuk drie bespreek word.

e Raam 5: Manifestasie van stres. Die fisiecke, psigologiese en gedragsmanifestasies van

stres sal grootliks deur die effektiwiteit van hanteringsmeganismes bepaal word.

e Raam 6: Chroniese simptome — Uitbranding. As stres oor 'n lang periode plaasvind, kan

dit tot uitbranding lel.

e Raam 7: Die individuele kwaliteite van die onderwyser. Hierdie kwaliteite sal belangrik
wees om te bepaal hoe die onderwyser 'n stresvolle situasie sal hanteer. Eienskappe
soos ervarings van die verlede, persoonlike kenmerke en geloofsisteme sal ook 'n etfek

op die manifestering van stres hé (D’Arienzo et al. 1982:14).

Verskeie outeurs (Travers & Cooper 1996:61; Motseke 1998:79; Van Wyk 1998:54; Lazarus
1999:54) wys met betrekking tot hierdie komponent van die onderwysstresmodel daarop dat
elke onderwyser 'n unieke persoon, met 'n besondere kombinasie van individuele
karaktertrekke is. Sommige onderwysers ervaar die onderwys as hoogs stresvol, terwyl ander
die beroep as 'n positiewe uitdaging ervaar. Wat hierdie verskillende sienswyses veroorsaak, 18
nie altyd duidelik nie (Olshevski et al. 1999:9). Volgens Auerbach en Gramling (1998:15) kom
'n individu tot 'n sekere gevolgtrekking oor hoe bedreigend 'n situasie is op grond van sy
waarneming en inligting vanuit diverse bronne. Lazarus (1999:57) voel dat dit wat gebeur in 'n
situasie net vir 'n individu stresvol sal wees, indien dit van belang 1s vir die individu met
betrekking tot sy waardes, doelwitte, situasionele voornemens en oortuigings. Definitiewe
idees (beliefs) oor hoe stresvol sommige dinge is, kan dus gevorm word sonder dat dit op feite

gebaseer word (Auerbach & Gramling 1998:15). Ellis, die ontwerper van die "Rasionecl

Emotiewe terapie", is van mening dat emosionele distres vanuit onrealistiese negatiewe

takserings van stresvolle omstandighede afkomstig is (Ellis, Gordon, Neenan & Palmer

1997:6).

2.6 Samevatting

In hierdie hoofstuk is 'n paar stres-teorieé wat die navorser se ele siening van stres beinvloed
het, bespreek. Relevante begrippe S00s SLressors en uitbranding is ook in ag geneem. Die
nadere omskrywing van stres in die onderwys na aanleiding van Marocco en McFadden se
model oor onderwysstres gedoen. Hierdie model begin deur potensi€le stressors te noem, gaan
dan oor na die waarderingsisteme, die werklike stressors, beheermeganismes, die manifestasies

van stres, chroniese simptome of uitbranding en laastens word gekyk na die individuele

karaktertrekke van die onderwyser.

Stres in die onderwys is volgens die navorser 'n gegewe feit en ongeag die oorsaak van hierdie
stres is dit noodsaaklik is om onderwysers bewus te maak van beheertegnieke en
hanteringstrategieé om die negatiewe gevolge van stres te verminder of uit te skakel. As gevolg

hiervan is dit vervolgens nodig om in hoofstuk drie die hantering van stres in die onderwys te

ontleed en verder af te baken.




HOOFSTUK 3

DIE HANTERING VAN STRES IN DIE ONDERWYS

3.1 Inleiding

In die volgende afdeling gaan verskillende benaderings tot streshantering en spesifiek die
wyses waarop onderwysers stres hanteer, bestudeer word. Voordat daar egter oorgegaan kan
word tot die wyses waarop stres in die onderwys hanteer kan word, 1s dit noodsaaklik om na
die gevolge/simptome van stres te kyk, want soos Greenberg (1984:83) tereg opmerk,
"Identifying the symptoms of stress is as important to Stress management as identifying the

symptoms of an infection or flu is to the ultimate cure "

3.2  Die herkenning van die simptome van stres

Die simptome van stres verwys na die tekens en gevolge wat blootstelling aan stres op
onderwysers het. Die simptome van stres is somtyds subtiel, somtyds ooglopend, en kan ook
manifesteer as simptome van uitbranding (D’Arienzo et al. 1982:26). Elke onderwyser 1s 'n
unieke individu en daarom word stres subjektief ervaar en mag die simptome van stres

verskillend manifesteer (Smylie 1999:65; Rogers 1992:13; Kyriacou 1989:28).

Wanneer daar na die gevolge van stres gekyk word, moet erkenning gegee word aan die feit dat
eise wat as potensieel stresvol gesien word, positiewe uitkomste tot gevolg mag hé (Travers &
Cooper 1996:20). Vir die doeleindes van hierdie studie gaan daar gefokus word op die gevolge

wat as negatief ervaar word, met ander woorde die gevolge wat tot distres aanleiding gee.

Verskeie ondersoeke na die assosiasie tussen bronne van stres en die fisiologiese, psigologiese
en behavioristiese manifestasie van stres in die onderwys, is reeds gedoen (D’Arienzo et al.
1982:26: Greenberg 1984:83-91; McGrath 1995:9-12: Travers & Cooper 1996:21-3)5;
Kyriacou 1998:6; Van Wyk 1998:34-77, Edworthy 2000:12-17; Schiebusch 2000:70; Palmer

2001:s.a.). Voorbeelde van die fisiologiese manifestasie van stres sluit die volgende 1n:

asemhalingsprobleme soos kortasem (Rogers 1992:1; Hinton & Rotheiler 1998:104;
Schlebusch 2000:70), asma-aanvalle of paniekaanvalle (Moodley 1995:58; Dunham 1984:96);

probleme met die spysvertering en uitskeidingstelsel soos byvoorbeeld diarree en
hardlywigheid (D’ Arienzo et al.1982:26; Hinton & Rotheiler 1998:104; Schiebusch 2000:70);
swak spysvertering (Dunham 1984:96; Bernier 1998:53: Schlebusch 2000:70);
gastrointestinale probleme (Ellis et al. 1997:3) en maagsere (Moodley 1995:46); gereelde
hoofpyne, soos migraine en spanningshoofpyne (Ellis et al. 1997:3; Hinton & Rotheiler
1998:104: Stroebel 1993:27; Gruenberg 1998:40; Schlebusch 2000:70); kardiovaskulére
probleme soos verhoogde hartklop (Humphrey & Humphrey 1986:27), hipertensie (Ells et
al.1997:3) en hoé bloeddruk (Seyfarth:1991:237; Hinton & Rotheiler 1998:104; Schlebusch
2000:70); slaapsteurnisse soos, 'n onvermoé om deur te slaap of chroniese moegheid (Travers
& Cooper 1996;21; Rogers 1992:11; Seyfarth:1991:237; Bernier 1998:53; Hinton & Rotheiler
1998:104; Gruenberg 1998:40; Schiebusch 2000:70). Ander fisiese manifestasies wat 0ok in
die literatuur vermeld word is velirritasies (Seyfarth: 1991:237; Stroebel 1993:27; Schlebusch
2000:39), rug- en nekprobleme (Travers & Cooper 1996:20), lighoofdigheid, spierspanning,
nagmerries (Schlebusch 2000:70) en 'n geneigdheid om naar te wees (Greenberg 1984:89).

Verdere bewyse dat stres die liggaam se immuniteit negatief affekteer, word deur Schiebusch
(2000:39) weergegee. Hy noem dat die liggaam se immuniteitstelsel afhanklik 1s van sy
vermoé om onderskeid te tref tussen die liggaam self en vreemde dele (byvoorbeeld VIrusse).
Denke en emosies affekteer die liggaam se verdedigingstelsel (immuniteitstelsel), wat beteken
dat stres, wat 'n groot invloed op 'n individu se denke en emosies uitoefen, die
muniteitstelsel minder effektief laat werk en die liggaam blootstel aan 'n "aanval" van buite.

"High stress levels can therefore, increase susceptibility to diseases such as colds, flu and other

viral infections”.

Psigologiese manifestasies soos uvitputting (Van Wyk 1998:72); sinisme, ontkenning,

blamering (Moodley 1995:48); depressie (Greenberg 1984:90; Van Wyk 1998:63; Ellis et al.
1997:3: Stroebel 1993:27; Gruenberg 1998:40); aangeleerde hulpeloosheid (Van Wyk
1998:65); frustrasie, angs, voortdurende bekommernisse en spanning (Palmer 2001:sa; Ellis et
al. 1997:3: Travers & Cooper 1996:21; Gruenberg 1998:40; Schlebusch 2000:70); verlies aan

konsentrasie, 'n onvermoé om besluite te neem, gevoelens van skuld en skaamte, buierigheid,

senuagtigheid (Stroebel 1993:27: Schlebusch 2000:70); uitbranding (Travers & Cooper

1996:21); emosionele uitputting, 'n gebrek aan entoesiasme (Schaufeli, Maslach & Marek

1993:179) en lae selfagting word in die literatuur vermeld.

Gedragmatig soos emosionele uitbarstings, ooreet of eetverlies, oormatige alkoholgebruik of
rokery, impulsiewe optrede, rusteloosheid, misbruik van middels, aggressiewe gedrag en 'n
afname in libido word deur Stroebel (1993:27) geidentifiseer. Van Wyk (1998:73-77) maak
ook melding van selfverwaarlosing en 'n hoer afwesigheid van die werk. Laasgenoemde
simptoom word deur Moodley (1995:55) beaam wat ook die volgende simptome byvoeg:
vandalisme, diefstal, 'n vroeé¢ dood, voortydige aftrede, selfmoord, laat kom en onbeheersde
huilbuie, swak menseverhoudinge, laer produktiwiteit, hoér geneigdheid tot ongelukke, fisiese
afstand, sosiale onttrekking en werkontevredenheid. Schlebusch (2000:70) voeg onderdrukte
aggressie, voortdurende bekommernis, swak kwaliteit van werk, swak tydsbestuur, 'n

onvermoé om spertye na te kom, 'n val in persoonlike standaarde en voortdurende kritiek op

ander, by.

Schwarzer (2000:s.p.) versterk bogenoemde bevindinge as hy sé dat nadelige gevolge uit
onsuksesvolle hanteringspogings sal voortspruit. Hy noem dat werkverrigting sal daal,
werkbevrediging sal verdwyn, uitbrandingsimptome sal verskyn en dat meer ongelukke sal
voorkom. Hy is ook van mening dat sosiale verhoudings by die werk meer gespanne sal wees,
dat werkers se geestelike en fisiese gesondheid kan verswak wat aanleiding mag gee tot
slaapprobleme en die misbruik van dwelmmiddels en dat swak aanpassing by stresvolle

werkomstandighede kan lei tot gesondheidsprobleme, s00s byvoorbeeld hoé bloeddruk en

kardiovaskulére probleme.

Onderwyserstres mag dus moontlik 'n impak hé op die onderwyser as individu, maar 00k op
die skool as 'n organisasie en op die leerders wat onderrig word. Travers en Cooper (1996:28)
redeneer dat stres 0ok 'n ekonomiese impak op die onderrigsisteem het in terme van verlore

onderrigtyd as gevolg van ho€ afwesigheid onder onderwysers.

3.2.1 Gevolgtrekking

Die voorafgaande bespreking bewys dat stres die onderwyser fisiologies, gedragmatig sowel as
psigologies affekteer. Alhoewel die simptome van stres afsonderlik bespreek is, is dit nie in
realiteit die geval nie. Soos Gruenberg (1998:40) tereg opmerk, "While this focus on separated
patterns may be helpful in many situations, it's important to note that in real life 1ssues may not
be so easily seperated." In aansluiting hierby 1s Schlebusch (2000:35) van mening dat stres
hantering holisties van aard moet wees omdat 'n individu se liggaam en verstand as eenheid
funksioneer. "Instead of perceiving the mind and body as separate entities you should be
concerned with how they function as one, and how one affects the other. This ultimately

impacts on your total functioning as a human being, and your improved ability to cope with

stress” .

3.3  Verskillende benaderings tot die hantering van stres

Dit is belangrik om onderskeid te tref tussen die term "hantering" se verskillende betekenisse.
Auerbach en Gramling (1998:27) maak melding van Lazarus en Folkman (1984) se gebruik
van onderskeid tussen hantering as 'n proses en as uitkoms. Hantering as 'n proses dui op
verskillende strategieé wat gebruik kan word om stresvolle situasies of die emosies wat as
gevolg daarvan ontstaan, te hanteer. Hantering as uitkoms dui op die effektiwiteit van die
strategieé wat gebruik is om stresvolle situasies of die gepaardgaande emosies te hanteer. Vir
die doeleindes van hierdie studie sal die term hantering verwys na die proses waar denke en

aksies gebruik word om stresvolle situasies en die gepaardgaande emosies te hanteer.

'n Aantal hanteringstrategieé vir die verligting van onderwyserstres word in die literatuur
weergegee. Friedman (1999:171) 1s van mening dat een manier om onderskeid te tref tussen
die onderskeie hanteringstrategieé¢ gebaseer kan word op die oriéntasie en doel daarvan.
Verskeie navorsers soos Travers en Cooper (1996: 157), Lazarus en Folkman (1984:141),

Lazarus (2000:204), Kyriacou (1998:9), Auerbach en Gramling (1998:27) en Schlebusch
(2000:5) doen hierdie stelling gestand as hulle melding maak van:

a) Direkte aksies (ook genoem die probleemgesentreerde- of voorkomende benadering). Dit
kan gesien word as 'n poging om negatiewe emosies wat ervaar word, te ontlont deur die
situasie te verdra, te minimaliseer, te vermy of te verander. Hierdie benadering word ook
aktiewe hantering genoem. Sulke progamme sal die oorsake van sires en uitbranding direk
hanteer. In die onderwys mag pogings soos 'n beperkte getal leerders per klas, meer
homogene klasse en 'n verandering in die kurrikulum met die idee om leerders se
motivering te verhoog, voorbeelde wees van direkte aksietegnieke. Auerbach en Gramling
(1998:29) maak melding van 'n hanteringsvraelys (COPE) wat ontwikkel 1s deur Carver,

Scheier en Weintraub (1989). Hierdie vraelys onderskei tussen vyf subskale van probleem

gefokusde hantering, naamlik:
- Aktiewe hantering, "Ek het addisionele aksies geneem om van die probleem ontslae
te raak";
- Beplanning, "Ek het gedink aan 'n strategie wat nagevolg kan word";
_  Onderdrukking van mededingende aktiwiteite, "Ek het ander aktiwiteite opsy
geskuif om op hierdie een te konsentreer”,

- Beperkende hantering, "Ek het myself gedwing om vir die regte tyd te wag voordat

ek iets doen”;

_  Die soek na instrumentele sosiale ondersteuning, "Ek het persone wat al soortgelyke

ervaringe gehad het, gevra wat hulle gedoen het".

Indien 'n direkte intervensie tegniek geslaagd is, kan die stresvolle situasie ontlont word of die
stressor verwyder of geélimineer word wat sou beteken dat 'n minimum verdere aksies nodig
sou wees. Friedman (1999:172) en Kyriacou (1998:9) wys egter daarop dat daar by die uitvoer
van direkte aksies verskeie hindernisse kan wees, soos byvoorbeeld dat intervensie nie altyd
moontlik is nie, omdat die bronne wat stres veroorsaak nie altyd identifiseerbaar is nme of
omdat dit moeilik mag wees om 'n geidentifiseerde stressor te hanteer. 'n Verdere hindernis 1s
dat sekere onderwysers van mening is dat stres en uitbranding die gevolg is van hulle eie
onvermoé om stres te hanteer, hulle ervaar die belewing van stres dus as 'n persoonlike
mislukking. As gevolg van hierdie struikelblokke voel Friedman (1999:172) dat meer sukses
behaal kan word met palliatiewe programme of benaderings wat fokus op die emosies en
simptome wat kenmerkend van nitbranding en stres is. Die fokus word dus verskuif van

omgewingselemente wat die oorsaak mag wees na simptome en emosies wat hieruit

voortspruit.

b) Indirekte aksies (ook genoem die genesende benadering of palliatiewe aksies). Die doel
hiervan is die verligting van stres nadat dit ervaar is. Hierdie benadering 1s gebaseer op die
indirekte behandeling van stres en uitbranding en fokus op tegnieke wat spanning en
moegheid verlig. Hierdie benadering staan ook bekend as emosieregulering en sluit
pogings in om die negatiewe emosies wat ervaar word, te verander of te elimineer deur
meganismes soos positiewe taksering, ontkenning en wensdenkery (Olshevski et al.
1999:10). Die onderliggende aanname wat hier gemaak word, 1s dat stres 'n gegewe 18
waarmee daagliks saamgelewe moet word. Deur van hierdie benadering gebruik te maak,

word daar gepoog om die emosionele en fisiese manifestasies te verlig.

Indirekte of palliatiewe tegnieke kan in twee kategorie€ verdeel word (Friedman 1999:171;

Kyriacou 1998:9), naamlik:

e "mental" tegnieke, wat fokus op die verandering van die onderwyser se persepsie van sy
omgewing en omstandighede (sien dinge in die regte perspektief, sien die positiewe raak,
sien die humoristiese in 'n situasie, die gebruik van positiewe verbeelding, ensovoorts).
Schlebusch (2000:6) is van mening dat die essensie van die hantering van Stres n
konstruktiewe en positiewe wyse van probleemoplossing en die "letting go " van
emosionele bagasie behels. Hy noem voorts dat dit essensieel 1s vir die individu om
homself sielkundig te bemagtig om te verhoed dat hy opgesuig word in die negatiewe
stresspiraal.

o fisiese tegnieke, soos byvoorbeeld ontspanning, oefening, en die bywoning van
werkwinkels wat handel oor 'n gesonde lewenstyl. Die doel van fisiese strategie€ is om
die onderwyser te help om 'n ontspanne gevoel te herwin of te behou (Kyriacou 1998:9).
Fisiese tegnieke word meestal aan die einde van die skooldag beoefen en mag die neem
van 'n warm bad, luister na ontspanningsmusiek, deelname aan ontspanningsaktiwiteite

s00s sing in kore en sportaktiwiteite insluit (Kyriacou 1998:9).

Die hanteringsvraelys (COPE) waarvan Auerbach en Gramling (1998:29) melding maak
identifiseer vyf subskale van (palliatiewe) emosiegefokusde hantering, naamhik:

_  soeke na emosionele, sosiale ondersteuning: "Ek het met iemand gepraat oor hoe ek

voel":

- positiewe herinterpretasie: "Ek soek vir iets goeds in dit wat gebeur het”;

- aanvaarding: "Ek het geleer om daarmee saam te leef";

- ontkenning: Ek weier om te aanvaar dat dit gebeur het”,;

~ godsdiens: "Ek vra God se hulp”.
Olshevski et al. (1999:11) se aanvaardingsgesentreerde benadering, "Acceptance coping means
accepting a problem rather than avoiding it and then realizing that the situation must be
adjusted to rather than actively changed", as 'n strategie vir streshantering vind nou aansluiting
by bogenoemde identifisering. Voorbeelde van verskillende emosie- en probleemgefokusde

strategieé word weergegee deur die volgende tabel.

TABEL 3.1; Voorbeelde van probleemgefokusde en emosiegefokusde hantering

Probleemgefokusde hantering

Konfronterende hantering
Ek het op my regte gestaan en geveg vir wat ek wou hé.
Ek het probeer dat die verantwoordelike persoon sy gedagtes verander.
Ek het 'n groot kans gevat en iets riskants aangevang.
Planmatige probleem oplossing
Ek het op 'n plan van aksie besluit en dit deurgevoer. “
Ek het op 'n aantal verskillende moontlike oplossings vir die probleem besluit.

Soeke na sosiale ondersteuning (probleemoplossend)
Ek het met iemand gepraat wat iets konkreets aan die probleem kon doen.

Emosiegefokusde hantering

Distansiéring
Ek het aangegaan asof niks gebeur het nie.
Ek het na die positiewe probeer soek - probeer om iets goeds in die situasie te

sien.
Self-kontrole
Ek probeer om my gevoelens vir myself te hou.
Ek probeer om nie brile te verbrand nie, om dinge so oop as moontlik te hou.

Aanvaarding van verantwoordelikheid
Ek besef ek het die probleem oor myself gebring.
Ek het myself belowe dat dinge volgende keer anders gaan wees.

Ontsnap-vermyding
Ek wens die situasie wil net verdwyn of verbykom.
Ek het myself beter laat voel deur te eet, te drink, te rook, dwelms of medikasie te

gebruik.

Positiewe herevaluasie
Ek het verander of gegroei as 'n persoon op 'n goeie manier.
Ek het weer ontdek wat werklik belangrik is in die lewe.

Ek het gebid.

Soeke na sosiale ondersteuning (emosiegefokusd)
Ek het simpatie en emosionele ondersteuning van iemand aanvaar.

Bron: Aangepas uit Auerbach en Gramling (1998:29)

Hierdie tabel word nou na aanleiding van 'n bespreking uit Auerbach en Gramling (1998:29)
toegelig. Op grond van statistiese "clustering analysis” van items op die "Ways of coping
Checklist" van Folkman en Lazarus (1985) blyk dit dat hanteringstrategie€ verder verdeel kan
word in agt subkategorieé¢. Twee van hierdie kategorie€, "konfronterende hantering” en
"slanmatige probleemoplossing” verteenwoordig probleemgefokusde hantering.
Konfronterende hantering beskryf aggressiewe pogings om die situasie te verander. Planmatige
probleemoplossing beskryf ander pogings om die situasie te verander tesame met 'n analitiese
benadering tot probleemoplossing. Vyf kategorie€: distansiéring, self-kontrole, aanvaarding
van verantwoordelikheid, ontsnap-vermyding en positiewe herevalusie verteenwoordig
verskillende tipes emosiegefokusde hantering; en een, soeke na sosiale ondersteuning niag
primér emosie- of probleemgefokus wees. Distansiéring beskryf pogings van losmaking van
die stressor om 'n positiewe uitkyk te skep. Self-kontrole beskryt pogings om gevoelens en
aksies te beheer. Die aanvaarding van verantwoordelikheid erken die individu se eie rol in die
probleem en sluit temas van regstelling in. Ontsnap-vermyding beskryf wensdenkery en
pogings om te ontsnap deur besig te raak met ander aktiwiteite. Positiewe herevaluering
beskryf pogings om positiewe betekenis te skep deur te fokus op persoonlike groel en sluit
gebede en godsdiens in. Sosiale ondersteuning beskryf poginmgs om inligting oor die stressor te

soek (probleem gefokus), sowel as emosionele ondersteuning in.

'n Tweede wyse waarop onderskeid getref kan word tussen hanteringstrategie€ 1s deur te
besluit of dit op individuele- of organisatoriese viak moet plaasvind (Friedman 1999:172;
Dunham & Bath 1998:139; Walsh 1998:23). Laasgenoemde outeurs is van mening dat
organisasievlak intervensies meer effektief is omdat daar sterk bewyse bestaan dat die
hoofoorsaak van werkstres die skoolorganisasie self is en dat "whole-school” stresbestuur
programme die isolerende en inhiberende stigma wat aan streshantering gekoppel word, sal
voorkom en verwyder (Dunham & Bath 1998:139). Travers en Cooper (1996:158) noem dat
stresbestuurtegnieke wat die suksesvolste 1s, op meer as €en vlak fokus. Travers en Cooper 18
van mening dat indien stresbestuur slegs op die onderwyser as individu fokus en verwag dat
die onderwyser homself teen stres moet inokkuleer, ander probleme, soos lae werkbevrediging
en werkverbintenis, hieruit mag ontstaan. In aansluiting hierby is Walsh (1998:24) van mening
dat hanteringsmetodes wat slegs op die individu fokus, relatief oneffektief is as gevolg van die

gebrek van werknemerbeheer oor werkplekfaktore. Walsh beveel aan dat hantering as 'n

voorkomende strategie, in vooruitsig op toekomstige stressors, gebruik moet word om te

kompenseer vir die bogenoemde tekorte in individuele hanteringsmetodes.

Travers en Cooper (1996:159) noem dat dit van belang 1s om ook te kyk na bykomende
hanteringstrategieé, wat verligting van stres sal meebring. Hierdie stres kan veroorsaak word
vanuit 'n "ekstra-organisatoriese" perspektief (verskynsels van buite die skool omgewing wat 'n
invloed het op die funksionering van die skool). Hulle merk tereg op dat, "This is where
teaching is different to many other jobs in that it is directly linked to govermental control”. Die
nitspraak word gemaak dat onderwysers oor die breé spektrum dieselfde probleme in
werkverband ervaar. Die afleiding kan gemaak word dat die oorsaak daarvan eerder ekstra
(buite) (voorgeskrewe onderwysbeleid wat nagevolg moet word) as intra (binne) organisatories
gesoek moet word. As gevolg hiervan moet 'n streshanteringstrategie ook die gemeenskaps- €n

omgewingsvlak in aanmerking neem, sodat die omgewingsfaktore wat onderwysers beinvioed,

verander kan word.

Die navorser stem volkome saam met die siening van Callan (1993:67) as hy sé dat indien die .
diversiteit en kompleksiteit van potensi€le stressors, en die verskeidenheid van individuele
response wat gebruik kan word om dit te hanteer inaggeneem word, is dit nie verrassend nie
dat daar verskillende opinies bestaan oor die aard van die hanteringsproses (Callan 1993:67).
Alhoewel daar kennis geneem word van die diversiteit van wyses waarop stres in die onderwys
beheer en bestuur kan word, huldig ek die opinie dat die skool as organisasie slegs kan
verander as die magte wat beheer oor die skool uitoefen, verander. Ek voel dat vir die
doeleindes van hierdie studie van beperkte omvaﬁg, ek my nie op die terrein van regerings- en
organisatoriese beheer gaan inlaat nie en het besluit om te fokus op die wyses wat onderwysers
gebruik om stres in die onderwys (e beheer of te verlig. Vervolgens word gekyk na individuele

strategie¢ wat deur onderwysers gefmplementeer word of kan word as teenvoeter vir

‘destruktiewe stres.




3.4  Verskillende hanteringstrategiee

Die eerste stap in die hantering van stres is die erkenning dat dit bestaan (Van Heerden
1988:52: Dunham 1992:1; Bernier 1998:56: Dunham & Bath 1993:143; Gruenberg 1998:39;
Motseke 1998:106). Hierdie aanvaarding mag moeilik wees vir persone wat stres assosieer met
persoonlike swakheid of professionele onbevoegdheid (Dunham 1992:1; Dunham & Bath

1998:142: Brown & Ralph 1998:52; Miles 1998:185). Die tweede stap in streshantering is om
kennis in te win oor wat stres werklik is (Humphrey & Humphrey 1986:23: Motseke 1998:106;

Dunham & Bath 1998:143; Walsh 1998:31). Die derde stap behels die identifisering van die
hoofbronne wat stres veroorsaak (Dunham & Bath 1998:143: Walsh 1998:31; Gruenberg
1998:40). Tydens die volgende stap word hanteringstrategieé geidentifiseer wat gebruik kan
word in die hantering van bogenoemde werksdruk (Dunham & Bath 1998:143; Walsh
1998:31). 'n Volgende stap behels die monitering van die gevolge van die geimplementeerde

strategie€ sodat 0oOp rommunikasiekanale en geleenthede vir terugvoer verseker kan word

(Walsh 1998:31).

3 4.1 Persoonlike hanteringstrategiee (individuele strategieé)

Alhoewel dit nie as 'n strategie as sodanig gestel kan word nie, is dit nodig om te kyk hoe 'n
individu werkstres kan hanteer, "because for the majority of workers, this is likely to be the
only option for them" (Walsh 1998:23). Edwards (1992) soos weergegee deur Walsh (1998:24)
beskryf vier meganismes wat deur individue gebruik word om stres te verlig, naamlik: die
verandering van die situasie - objektief of subjektief; die veranderinge van verwagtinge; maak
die probleem minder belangrik of minder sentraal vir hulle persoonlike welstand; en die

verbetering van emosionele welstand deur byvoorbeeld dieet, oefening of ontspanning sodat

die effek van stres gebuffer kan word.

Verskeie bronne (Gmelch & Parkay 1995:46 - 65: Travers & Cooper 1996:1 15; Kyriacou
1998:10; Woods 1999:124) meld dat onderwysers van die volgende wyses gebruik maak om

stres te hanteer:

- Travers en Cooper (1996:115) het die wyses waarop onderwysers stres hanteer bestudeer

en bevind dat die mees populére hanteringsmeganisme onder onderwysers is "om stabiele

verhoudings te hé" en die strategie wat die minste deur onderwysers aangewend word 18
"delegasie”.

_ Om stres te hanteer en uitbranding te voorkom, is aktiwiteite in sewe areas van belang:
sosiale ondersteuning, fisiese fiksheid, intellektuele stimulasie, vermaak, persoonlike
stokperdjies, selfbestuur, en 'n ondersteunende houding (Gmelch & Parkay 1995:46 - 63).

- Woods (1999:124) meld dat as onderwysers onder druk verkeer, hulle van die volgende
strategieé gebruik om dit te verlig: "At one extreme, teachers employ survival strategies in
which survival (getting through the day, week, term, year, with mental and physical health
intact) becomes the main aim, rather than teaching the children. Various survival strategies
have been noted in schools in difficult circumstances, including negotiation, fraternization,
ritual and routine, absence or withdrawal, and occupational therapy".

— In navorsing gedoen deur Cockburn (1996) soos saamgevat deur Kyriacou (1998:10) oor
hanteringstrategieé wat onderwysers gebruik om stres te hanteer, is die tien mees
effektiewe strategieé die volgende:

e Maak seker dat jy die werk verstaan wat jy moet onderrig;

e Deeglike lesvoorbereiding;

e Sien die humoristiese in situasies raak;

e Laat vaar lesse waar dit nie goed gegaan het nie; -

o Bespreek bekommernisse met ander onderwysers in die skool;
e Leer ken leerlinge as individue;

o Stel prioriteite;

e Maak lysies;

e Praat oor jou misiukkings;

e Gesels met kollegas oor ontspannende onderwerpe.

L)

Schlebusch (2000:64) som die doel van persoonlike hanteringstrategieé goed op as hy s¢ "A
key issue in the management of stress is to take control and put yourself back into the
‘psychological driving seat’. You must be in psychological control, rather than feeling that you
are controlled". Op grond van hierdie uitlating is besluit om vervolgens te fokus op strategiec
wat deur onderwysers geimplementeer kan word om weer beheer oor stresvolle situasies te kan
neem of verligting ten opsigte daarvan te ervaar. Vervolgens word gekyk na spesifieke maniere

waarop stresbestuur deur onderwysers geimplementeer kan word. Dit word gekategoriseer

volgens tegnieke wat gemik 18 Op:

a) psigologiese gesteldheld
b) fisiologiese gesteldheid

c) gedragsverandering

3.4.1.1 Strategieé gemik op psigologiese gesteldheid

i. Selfbewustheid (selfawareness)

Die suksesvolle hantering van stres begin met selfkennis (Potter 1994:127; Motseke 1998:100).
Epanchin, Townsend en Stoddard (1994:336) noem dat een van die mees basiese maniere om
die uitdagings van die onderwysberoep te hanteer in die onderwyser se vermog tot self-
refleksie 18. Frankl in Corey (1996:173) beskryf selfrefleksie as 'n individu se vermo€ om
bewus te wees van homself. Goleman (1998:26) beskou selfbewustheid (self-awareness) as 'n
bekwaambheid wat jou persoonlike bevoegdheid determineer.-Hy beskryf selfbewustheid as
"knowing one’s internal states, preferences, resources and intuitions". Selfbewustheid stel 'n

- dividu in staat om "buite” homself te staan en die wyse waarop hy homself sien, sy
selfparadigma, te evalueer (Covey 1992:67). Die monitering van jou eie gedagtes, gevoelens en
aksies kan effektief wees indien beheer oor persoonlike verandering geneem wil word
(Gruenberg 1998:41; Cook 1992:18). Butchert en McEwan (1998:225) beveel aan dat

volwassenes in die opvoedkundige gemeenskap hulle emosioneie bewustheid moet ontwikkel

om hulle eie impulsiwiteit en die van ander te beheer.

ii. Psigologiese selfbemagtiging

Om sielkundig sterk te staan, is 'n belangrike faset van emosionele welsyn (Cook 1992:18).
Schlebusch (2000:95) huldig die mening dat stres en verandering onafwendbaar is, en dat 'n
individu aspekte rakende homself moet verander om tot selfbemagtiging te kom sodat die
dividu beheer kan neem oor 'n stresvolle situasie wat dreig om buite beheer te raak. Volgens

Schlebusch is 'n kritieke stap in stresbestuur die verandering van persepsics "because you will

have difficulty in empowering yourself psychologically to cope with stress unless you change




your perception about stress and the effects on you". Onderliggend aan hierdie standpunt 1s die
volgende 1dees:
e stresvolle situasies is nie verantwoordelik vir stres nie, maar 'n individu se persepsie
van die situasie veroorsaak stres
e persepsie is 'n psigologiese funksie wat 'n individu help om stimuli vanuit die
omgewing te organiseer en te mterpreteer
o - persepsie beinvloed jou denke en denkprosesse
e denke kan positief of negatief, stres-genererend of stres-vermindererend wees
o denke beinvioed emosies, emosies is verantwoordelik vir gevoelens wat positief of
negatief kan wees - emosies beinvloed gedrag
e gedrag omvat jou totale respons op 'n situasie
e die wyse waarop 'n individu 1ets waarneem beinvioed dus sy denke, emosies en gedrag.
Indien 'n individu se persepsie van 'n stressor verander, sal sy denke, gevoelens en gedrag

daarteenoor ook verander.

iii. Realistiese, optimistiese lewensuitkyk en doelwitte

Die kultivering van positiewe persepsies en denke omvat meer as net 'n blinde geloof en die
aanvaarding van jou lot. Schlebusch (2000:143) noem dat ". . to be optimistic, you have to
learn to distinguish between things that you can and want (o control and those you can’t". Vir
Schlebusch vorm buigsaamheid en verdraagsaamheid die basis van aanpassing by verandering.
Optimiste sien lewensgebeure as uitdagings eerder as stressors. Hulle daag negatiewe

persepsies en denke uit, stel bereikbare doelwitte, verander pessimistiese denke en beoefen die

idee van "wees 'n wenner".

Humphrey en Humphrey (1986:83) sluit hierby aan as hulle die standpunt huldig dat stres
verlig / beheer kan word deur seker te maak dat persoonlike doelwitte wat deur die onderwyser
gestel word, in lyn is met dit wat hy as individu kan bereik en dat die instansie waar hy werk
dit moontlik sal kan maak. Doelwitvasstelling moet dus realisties wees. Vir Cook (1992:17)

beteken realisties "manageable, measurable, specific and time-boun "

Persoonlike bronne wat realisties geassesseer moet word sodat 'n individu voldoende kennis
oor homself en sy reaksie teenoor negatiewe stressors sal he, is persoonlikheid, lokus van
beheer, persoonlike waardes en houdings en self-konsep (Schwarzer 2000:s.p.). Lazarus
(1999:57) noem dat sommige persoonlikheidseienskappe soos 'n individu se persepsie van self-
effektiwiteit, sy vermoe om konstruktief te dink, gehardheid, hoop, aangeleerde
vindingrykheid, optimisme en 'n sin van samehang, kenmerkend is van persone wat in staat 1s
om die negatiewe gevolge van stres teen te staan. Mak en Mueller (2000:315) sluit by hierdie

siening aan as hulle sé ". . . positive affectivity could directly affect the reporting of strain and /

or play a significant stress buffering or moderating role".

iv. Lewensbeplanning en -bestuur

Effektiewe selfbestuur omvat effektiewe tydsbestuur, want soos Schlebusch (2000:146) tereg
sé: "Swak selfbestuur lei tot swak tydsbestuur wat meer stres tot gevolg het". Brown en Ralph
(1998:51) stem hiermee saam as hulle noem dat as gevolg van die verhoogde werkslading,
onderwysers noodgedwonge tydsbestuur- en selfgeldingsvaardighede moet aanleer. "Coping

with stress requires refusal, prioritisation and subversive socialising”.

Walsh (1998:26) voel dat die effektiewe delegering, beplanning en organisering van take stres
kan verlig. Gruenberg (1998:41) huldig dieselfde mening as sy noem dat die strukturering en
organisering van tyd en die korrekte tydsallokering vir spesifieke take stresreaksies sal verlig.
Stroebel (1993:28) noem dat swak tydsbeplannig lei tot 'n gevoel van onvergenoegdheid en
frustrasie en dat dit voorkom kan word deur effektiewe tydsbenutting. Hy is voorts van mening
dat tydsbeplanning noodsaaklik is en dat dit sal lei tot die verobjektivering van werk wat sal
voorkom dat die werk die individu besit. Dit sal verder aan die persoon insig gee in wat reeds

gedoen is en wat nog gedoen moet word, 'n greep op die werk bied en tydrowende aktiwiteite

uitskakel.




v. Selfgeldendheid

Schiebusch (2000:159) beskryf die essensie van selfgeldendheid as "to balance your needs
against the needs of others". Hy beskou die eerste stap op pad na selfgeldendheid as 'n poging
om onderskeid te tref tussen aggressiwiteit, selfgeldendheid en onderdanigheid
(submissiveness). Vir hom bestaan die onderskeid daarin dat aggressiewe persone ander s¢
regte ontken ten gunste van hulle eie (veg-respons), onderdanige persone ontken hulle eie regte
ten gunste van die van ander (vlugrespons) en 'n selfgeldende p;ersoon word gesien as iemand

wat sy behoeftes reguit en eerlik kan kommunikeer, sonder om ander se regte aan te tas.

Cook (1992:22) sluit nou by Schlebusch aan as sy die sleutelkonsep van selfgeldendheid sien

as 'n stel gedragspatrone wat 'n individu in staat ste] om sy behoetftes en gevoelens openlik en
eerlik aan ander te kommunikeer. Schlebusch (2000:160) waarsku egter dat selfgeldendheid

nie misbruik moet word nie, en dat alhoewel 'n individu die reg het om homself te beskerm, hy
nie die reg het om ander te oorweldig nie. Die positiewe en negatiewe gevolge van
selfgeldendheid moet ook erken word. Een negatiewe gevolg daarvan is dat dit kan let tot 'n
verdedigende houding by beide partye, wat 'n siklus van aggressie kan meebring. Wees

voorbereid daarop en reageer konstruktief daarop deur te fokus op 'n oplossing.

vi. Kommunikasievaardighede

Verskeie outeurs (Schlebusch 2000:178; Cook 1992:97) noem dat effektiewe kommunikasie

essensieél vir stresbestuur is. Hulle is van mening dat kommunikatiewe hindernisse soos
etiketering, die beoordeling van ander en die gee van verkeerde of vals boodskappe vermy

moet word en dat goeie interpersoonlike vaardighede ingeoefen moet word.

vii. Konflikhantering

Effektiewe konflikhantering behels die akkurate defini€ring van die probleem (Schiebusch
2000:183). Hy beveel aan dat die geidentifiseerde probleem in klemer dele verdeel word.

Kortpaaie na 'n wen-wen situasie moet ontdek word deur gebruik te maak van produktiewe

denke waar vorige ondervinding ook ingespan word. Doelgeoriénteerde denke, goeie
kommunikasie- en keusevaardighede, data-insameling, beplanning en organisatoriese

vermoéns word as belangrike eienskappe beskou n opbouende konflikhantering.

viii. Kognitiewe rekonstruering

Die oorhoofse doel met kognitiewe rekonstruering 1s om persone aan te moedig om stresvolle
cituasies te herevalueer of te herstruktureer sodat dit nie langer stresvol is nie (Travers &
Cooper 1996:162; Friedman 2000:605), want soos Schiebusch (2000:184) opmerk
" emotions and feelings start with a core thought. If that core thought causes stressful
feelings or emotions, it must be stopped and replaced with a new one that doesn’t".
Meichenbaum en Fitzpatrick (1993:708) noem dat die basiese reéls of implisiete oortuigings
wat as gids dien in 'n individu se lewe, deur stresvolle omstandighede verydel kan word.
Hierdie reéls is as volg:

o die geloof in jou eie onkwesbaarheid;

o die geloof dat gebeure voorspelbaar, beheerbaar en regverdig 1S;

e die geloof dat die wereld vriendelik en welwillend 1s;

¢ die geloof dat die lewe betekenisvol 1S; en

e die geloof in jou waarde as mens.

Indien hierdie oortuigings radikaal gewysig word, veroorsaak dit dat 'n individu swak,
hulpeloos, gedemoraliseerd en hopeloos voel, want S00s Meichenbaum en Fitzpatrick
(1993:708) dit stel, rotresful events share a common experience of a loss, either literal (e.g., a
person, environment, relationship) and/or symbolic (e.g., loss of goals, hopes, plans,
possibilities). These events constitute the loss of one’s past and future and of one’s beliefs,

assumptions, and expectations about oneself, others, and the world".

Ten spyte van die bestaan van Stréssors, is individue by magte om die distres te verminder deur
die herhalende denke oor die faktore wat hulle as stresvol evalueer, te verander (Olshevski
1999:9). Die verhouding tussen self-gesprek en stres is ook 'n sleutelkonsep van die stres
innokulering opleiding van Meichenbaum (Meichenbaum & Fitzpatrick 1993:720: Schlebusch

2000:191). Deur dit wat individue vir hulleself sé oor objektiewe stressors te verander, sal 'n

verandering in die respons van 'n indivdu in 'n stresvolle situasie te weeg bring (Olshevski et
al. 1999:9). Schlebusch (2000:191) bespreek dit meer volledig as hy sé dat ". . . by becoming
aware of your self-speak (internal dialogue) you can identify negative, self-defeating thoughts
that cause stress and change them to more positive, self-enhancing, less stressful ones. To
make this (your inner language) more positive, replace phrases such as: ‘I can’t’ with ‘I préfer
ot to’ or ‘I haven’t learned to’; ‘always’ with ‘sometimes’ or ‘at this time’; ‘I should’ to ‘I
choose’: ‘I never’ to ‘I seldom’; ‘Y can’t get any further’ to “I'm pausing to explore other

options’; ‘I have to’ to ‘I want to’ or ‘I will’".

Meichenbaum se benadering ten opsigte van kognitiewe rekonstruering 1S meer algemeen as
die van Ellis, wat irrasionele denke beklemtoon het (Olshevski et al. 1999:9). Vir die
doeleindes van hierdie navorsing word beide die bogenoemde benaderings as potensi€le

strategieé om onderwysers se takserings van omstandighede in die onderwys as hoogs stresvol

te neutraliseer, geag.

3.4.1.2 Strategieé gemik op fisiologiese gesteldheid

Verskeie bronne (Motseke 1998:107-108, Gruenberg 1998:41; Burke 1993:78: Stroebel
1993:28: Palmer 2000:s.a; Greenberg 1984:103,115; Long & Flood 1993:113) maak melding
van hanteringstrategieé wat gemik is op die fisiologiese gesteldheid van die onderwyser.

Hierdie tegnieke is ontwerp om die emosionele opwekking wat deur 'n stressor veroorsaak

word, te temper (Auerbach & Gramling 1998:129).

1. Dieet

'n Gebalanseerde en gesonde dieet is belangrik vir die instandhouding van 'n gesonde liggaam
wat kan weerstand bied teen stres (Motseke 1998:106). Voedingstowwe wat die nadelige
invloed van stres kan teen werk is minerale, vitamiene en vesel (Motseke 1998:106; Potter

1994:124). Dit kan gevind word in vrugte, groente €n heelgraan produkte (Humphrey &
Humphrey 1986:60).

il. Oefening

Dit kan gesien word as die kontemporére alternatief vir die veg-of-vlug respons (Travers &
Cooper 1996:162). Fisiese oefening is voordelig, want dit verdryf die hormone, glukose en
lipiede wat vrygestel word deur die stresrespons (Iravers & Cooper 1996:163), dit verminder
dus die aktiwiteit van 'n ooraktiewe veg of vlug respons (Neimark: s.a). Hierdie stelling word
ook deur Dunham (1989:128) gemaak as hy noem dat oefening 'n belangrike faktor in die
vermindering van stres is. Hy maak melding van die volgende wyses waarop oefening stres kan
verminder:
e Dit versterk die liggaam teen infeksie deur proteiene in die spiere vry te stel en te
voorkom dat steroiede soos kortisone in die liggaam opbou.
e Dit verbeter asemhaling deur die diafragma te laat ontspan en die longe te aktiveer wat
die hoeveelheid suurstof in die bloed verﬁoog.
e Dit stel opgehoopte aggressie vry.
o Dit herstel die fisiese en geestelike ekwilibrium.

e Dit verminder die risiko van stres geassosieerde siektes en hipertensie.

3.4.1.3 Strategieé gemik op gedragsveranderinge
i, Vermindering van Tipe A persoonlikheidstrekke

Travers en Cooper (1996:164) is van mening dat daar 'n geneigdheid onder onderwysers
bestaan om Tipe A gedrag te toon. Dit is dus noodsaaklik om na die Tipe A persoon se
gedragspatrone te kyk.
Edworthy (2000:19) beskryf Tipe A persoonlikhede as aggressief, mededingend en buierig.
Hulle is ook minder in staat as Tipe B persoonlikhede om frustrasies te hanteer en is meer
geneig om kwaad te word as hulle voel dat hulle pogings onsuksesvol is. Farber (1991:46) dui
aan dat die Tipe A persoonlikhede 'n groter behoefte het om in beheer te wees, ook in die
klaskamer, wat nie altyd moontlik is nie. Price (1988) soos in Travers en Cooper (1996:164)
beskryf vier benaderings waarmee die tipe gedrag gewysig kan word:

e Verminder vyandigheid: Vyandigheid kom voor indien so 'n onderwyser onder tydsdruk

verkeer, hulle selfbeeld bedreig word of in kompeterende situasies te staan kom.

Onderwysers moet geleer word om sulke situasies te hanteer sodat vyandigheid verminder
word.

e Verhoog ontspanning: Sistematiese ontspanningsoefeninge moet by Tipe A persone
seimplementeer word. Gedrewe gedrag maak dit vir hulle moeilik om te ontspan en dit
dwing hulle om hulleself voortdurend te verdedig.

e Verbeter fisiese oefe'ninge: 'n Sistematiese oefenprogram met 'n lewenstyl
modifikasieporgram word aanbeveel omdat Tipe A individue selde op gereelde basis aan
ocfeninge deelneem.

e Modificer gedragsindikators wat dui op hoé€ risiko’s: Eienskappe soo0s spraaktempo,
geneigdheid tot oorbeplanning en die volgehoue behoefte aan prestasie kan gereguleer
word. Travers en Cooper (1996:166) voel dat dit die moeite werd 1s om te probeer al mag
dit soos simptoombehandeling lyk. |

Cook (1992:43) waarsku dat meer druk op 'n Tipe A persow::)nlikheid geplaas kan word as daar

van hom verwag word om te ontspan. Hulle moet geleidelik van gedrag verander met taktvolle

begeleiding.

ii. Gebruik van ontspanningsoefeninge

Spierweefsels trek saam in reaksie op elektrochemiese stimulasie wat veroorsaak word deur
stres (Motseke 1998:107). Bewustelike en progressiewe ontspanning van een spiergroep na die
ander beginnende by die spiere van die kop, gesig, tong en nek, wat opgevolg word deur die
spiere van die romp (rug, bors, maag en pelvis), die arms en skouers is volgende en laastens die

spiere van bene en voete kan effektief as hantering van stres ingespan word (Humphrey &

Humphrey 1986:107 - 109).

Goleman (1998:84) voel dat individue wat stres goed hanteer 'n ontspanningstegniek bemeester
het wat op gereelde basis ingespan word. Dit veroorsaak dat daar vinniger van die negatiewe
gevolge van stres ontsnap kan word. Travers en Cooper (1996:162) is van mening dat
onderwysers metodes soos asemhalingsoefeninge, spierontspanningsoefeninge, meditasie,
outogeniese opleiding (spierontspanning en meditasie) en "mental” ontspanningstrategie¢ kan

implementeer, Die positiewe gevolge hiervan kan verlaagde vlakke van angs, alkoholgebruik

en waargenome stres wees.

Natuurlike asemhalingsgewoontes word ook as belangrik geag vir ontspanning (Motseke
1998:108: Potter 1994:113). Aanhoudende stres en spanning kan tot oppervlakkige asemhaling

lei, maar diep en ritmiese asemhaling kan 'n kalmerende effek hé.

Meditasie as ontspanningstegniek kan ook met welslae geimplementeer word (Motseke
1998:108). Meditasie kan beskryf word as "concentrating on the flow of perception, feelings
and images which pass through consciousness, but without personal involvement (Motseke
1998:108). Otto (in Motseke 1998:108) sé dat meditasie oor die lang termyn kan lei tot fisiese
en emosionele ontspanning, want dit help die onderwyser om homself te distansieer van

probleme en dit dra by tot die uitstel of vermyding van paniek.

iii. Ontwikkeling van vriendskappe vir sosiale ondersteuning

Kyriacou (1998:10) is van mening dat 'n positiewe atmosfeer in skole wat sosiale
ondersteuning aanmoedig, onderwysers in staat stel om bekommernisse met mekaar te deel en
aanbevelings vir moontlike oplossings vir probleme uit te ruil. "Often, simply sharing
problems or engaging In some social activity with colleagues during break periods can
effectively help dissipate the feelings of stress”. Nias (1999:237) is van mening dat
"appropriate staff relationships can help individuals understand stress and avoid or resist
burnout. In the long run however, they will be little more than palliative unless the public
discourse and the macro forces that frame them also change”. Chakravorty (1989:79) sluit by
die bostaande aan as hy sé dat "Talking over problems with colleagues 1s a big step towards a

reduction of work stress, and the mutual sharing of experience, even of apprehension, boosts

one’s morale and gives a feeling of "I’m not alone”.

3.4.1.4. Gevolgtrekking

Strategieé om stres te hanteer is of gerig op hulp vir individue wat hulle vermo€ om stresvolle
sitnasies meer effektief te hanteer (gewoonlik deur die aanleer van emosiegefokusde
stresbeheertegnieke), of (minder algemeen) die probleemgefokusde benadering wat fokus op

die verandering van die werksomgewing om stres te verminder. Afgesien van die rol wat

probleemoplossing in stresbestuur speel, blyk dit dat onderwysers meer van emosiegefokusde
hanteringstrategieé gebruik maak. Auerbach en Gramling (1998:138) benadruk dit dat
emosiegefokusde hantering suksesvol op korttermyn basis toegepas kan word om
oorweldigende stres te hanteer, maar dat die essensie van effektiewe stresbestuur die
verwerwing van 'n verskeidenheid vaardighede 1s wat die individu in staat stel om

problematiese situasies suksesvol te hanteer.

Ter afsluiting word Farber (1999:165) se uitlating as gepas beskou: "It is the student-teacher
relationship that offers the greatest opportunity for stress, as well as the greatest opportunity for
reward and gratification. Thus, teacher reform, even those policies that facilitate teacher
empowerment, will ultimately come up short if changes fail to increase the probability of
teachers’ feeling gratified by and successful in their efforts. Teachers, like all other people,
need to feel wanted, important, and in some ways unique. They need to have these needs

affirmed by those with whom they live and work”.

3.5 Samevatting

Stres in die onderwys veroorsaak verskillende fisiologiese, psigologiese en emosionele reaksies

waarop onderwysers bedag moet wees. Dit is belangrik om kennis hiervan te neem sodat

effektiewe hanteringstrategieé geimplementeer kan word.

Dit blyk dat daar veral twee benaderings ten opsigte van hantering bestaan wat algemeen
gebruik word, naamlik direkte, of probleemgefokusde- en die emosiegefokusde, of palliatiewe
benadering. Beide benaderings kan met welslae in die onderwys gebruik word. Dit blyk dat
onderwysers meer geneig is om van die emosiegefokusde benadering gebruik te maak. Ek voel
dat onderwysers op die korttermyn stresvolle omstandighede met welslae kan beheer of verlig
met 'n emosiegefokusde strategie, maar dat onderriginstansies op die lang termyn toegewyde

onderwysers kan verloor as gevolg van die huidige stresvolle situasie in die onderwys.

HOOFSTUK 4

EMPIRIESE NAVORSINGSONTWERP

4.1 Inleiding

In die vorige hoofstukke is stres, die belewing daarvan in die onderwys en die moontlike
hanteringstrategieé¢ wat deur onderwysers geimplementeer kan word, bespreek. Vanuit die
literatuurstudie blyk dit dat daar nog nie 'n in-diepte studie 001 die belewing van stres in die
onderwys en hoe dit gehanteer word, gedoen is nie. In die lig hiervan gaan hierdie hoofstuk
handel oor 'n beskrywing van die navorsingsontwerp wat die belewing en hantering van stres in

die onderwys in sy verskyning in die werklikheid wil ondersoek.

4.2 Doelstellings

Hierdie studie het 'n in-diepte verkenning na die belewing en hantering van stres in die

onderwys ten doel. Op grond van die bevindinge sal aanbevelings vir die hantering van stres 1n

die onderwysberoep gedoen word.

4.3 Navorsingsontwerp

Omdat die navorsing 'n in-diepte verkenning na die belewing van stres en die hantering
daarvan ten doel het, is daar besluit op kwalitatiewe navorsing. Veralgemening word nie
oorweeg nie. In verband hiermee noem McMillan en Schumacher (1993:373) dat
veralgemening nie gewoonlik die onmiddellike doel van kwalitatiewe navorsing is nie,

"however, the understanding of people’s experiences and the concepts generated from a case

study are often extended in subsequent case studies or more structured designs”.




Kwalitatiewe navorsing stel my in staat om in 'n buigbare navorsingsontwerp te werk, sodat die
stresfenomeen in die onderwys beter verstaan kan word. Houser (1998:38) merk in aansluiting
hierby op "that the researcher can adjust data collection procedures during the process, based
on the issues that arise". As gevolg hiervan kan die ontwikkelende aard van die belewing en
hantering van stres binne konteks, dus in 'n meer natuurlike omgewing in groter detail beskryf
word. McMillan en Schumacher (2001:398) noem dat "(in) an emergent design each

incremental research decision depends on prior information." Vervolgens word die kenmerke

van kwalitatiewe navorsing weergegee.

Die kenmerke van kwalitatiewe navorsing is volgens Forinash (1993), soos i Snyman

(2000:106) as volg:

o Kwalitatiewe navorsing word in 'n "natuurlike omgewing" gedoen en nie in 'n

Jaboratoriumopset nie.

e Kwalitatiewe navorsing is meer beskrywend van aard en word eerder in woorde as 1n

getalle weergegee.

e Met kwalitatiewe navorsing is die navorser meer gefokus op die proses wat plaasvind,

as op die produk.

e Kwalitatiewe data word induktief gehanteer, met ander woorde 'n aantal gebeure word
gebruik om te interpreteer en 'n re€l of beginsel word daarvan afgelei.

e Die betekenis van die data is belangriker as die inhoud. Hierdie verskynsel sal verklaar
word in die lig daarvan dat dit noodsaaklik is om te weet watter invloed stres op 'n

persoon het, eerder as om te kan verklaar presies hoe die situasie verloop het.

4.4 Navorsingsmetode

Om die navorsingsmetode deeglik te verduidelik word die etiese maatre€ls wat van belang vir

die studie geag word, nou bespreek.

4.4,1 Data-insameling

Data-insameling vind volgens kwalitatiewe navorsingsvoorskrifte plaas. Die steekproet,

navorser en metode word bespreek.

4.4.1.1 Steekproet

Om my kennis van stres en die hantering daarvan in die onderwys te verryk, 1s besluit om
gebruik te maak van doelgerigte steekproeftrekking. Die respondente wat deelneem aan die
studie is doelbewus gekies. In hierdie opsig noem McMillan en Schumacher (2001:401) dat
kwalitatiewe navorsers klein, afsonderlike uitkenbare groepe navors. Ek het besluit om van 'n
homogene steekproeftrekking gebruik te maak. Houser (1998:105) beskryf ditas ™ . . . having
selected individuals who represent similar characteristics of interest”. Die hoofkriteria was dat
elke respondent huidiglik aan 'n onderriginstansie verbonde moet wees, Stres as gevolg daarvan

moet ervaar en van pogings om die stres te verlig of te vermy, gebruik moet maak.

4.4.1.2 Navorser as instrument

Schurink (1998:256) maak melding van Punch (1994) se siening dat die navorser betrokke raak
by die persone of groep om sodoende by magte te wees om hulle gewoorntes en denke te
analiseer. Hy vertolk die rol van die kwalitatiewe navorser as volg, “The process of gathering
data in the field (therefore) requires time, a deep personal involvement and commitment, the
ability to withstand tedious situations of prolonged drudgery and discomfort, skills to resolve

conflict situations on the spot, and the courage to deal with dangerous situations" (Schurink

1998:256).

Guy, Edgley, Arafat en Allen (1987:256) laat hulle as volg uit oor die houding van die
Lwalitatiewe navorser, ". . .the attitude must be one of appreciation rather than correction.
Appreciation is the basic goal of trying to understand something rather than either advocate 1t

or stamp it out. Appreciation requires an understanding ot the subjects' own viewpoint. It does

not require an acceptance of that viewpoint, but it does require some empathy with it".

4.4.1.3 Fokusgroeponderhoude

Ek het besluit om gebruik te maak van drie fokusgroepe. Die redes daarvoor 1s dat ek die

deelnemers so homogeen as moontlik wou hou omdat:

e daar wrywing tussen die deelnemende skole bestaan

e die betrokke skole uit 'n personeel van dertien en sestien lede onderskeidelik bestaan,
waarvan drie persone by die een skool en vyf by die ander skool toegestem het tot
deeiname.

e daar behalwe die hoofde, slegs vyf manspersoneellede in totaal by die twee skole 1s.
Die een man het redelik onlangs eers 'n pos by die ander skool aanvaar daarom is die

mans in een fokusgroep saamgetrek.

Die afsonderlike fokusgroepe het homogeniteit met betrekking tot die belangrikste

veranderlikes, naamlik geslag en senioriteit, verseker. Die voordele van fokusgroepe kan as

volg beskryf word.

(1) Dit is meer ekonomies as individuele onderhoude (Schulze & Lessing 2002:7).

(2) Gesprekke in groepsverband bring 'n goudmyn van inligting na vore (Morgan & Scannell
1997:58).

(3) Die interaksie en uitruil van opinies word binne die fokusgroep aangemoedig (Krueger
1997:6).

(4) Die deelnemers kan deur middel van vergelyking en kontrastering meer eksplisiet oor hulle
eie sienings raak en selfs later van opinie verander. Die groepsdinamiek kan dus veroorsaak
dat inligting wat andersins ongesé sou bly, na vore kan kom.

(5) Fokusgroepe beeld 'n ander deel van die realiteit uit, want oop vrae (open ended questions)

see deelnemers die geleentheid om te kies op watter wyse hulle wil reageer (Krueger

1997:6).

My onderhoudskedule sal fokus op:

(1) die belewing van stres in die onderwys, met ander woorde watter faktore stres in die

onderwys veroorsaak en op watter wyse die gevolge van stres in onderwysers manifesteer.

(2) wyses wat onderwysers gebruik om stres te hanteer.

Ek het ook 'n aantal gevolge van stres en die wyses waarop onderwysers stres kan hanteer
aangeteken soos dit in die literatuur geidentifiseer word. Daar sal gepoog word om data in te
samel wat die volgende probleemareas dek: Hoe beleef julle stres in die onderwys, wat
veroorsaak dit en hoe hanteer julle die stres wat julle in die onderwys ervaar? Gedurende die

fokusgroep onderhoude sal daar egter van die natuurlike vloei van die gesprek gebruik gemaak

word.

Die lede van die fokusgroepe is deur doelgerigte steekproefneming gekies, omdat die doel van
die navorsing 'n in-diepte studie na stres en die hantering daarvan in die onderwys 1s. Volgens
Morgan en Scannell (1997:56) is die doel van fokusgroepe "to gain insight and understanding
by hearing from people in depth, and this requires selecting a purposeful sample that will
generate the most productive discussions in the focus groups ", Homogeniteit, die behoefte aan
verenigbaarheid, is 'n verdere sleutelkonsep in die samestelling van fokusgroepe. Morgan en
Scannell (1997:59) merk tereg op dat "generating a productive discussion requires a good

group dynamic, and that depends on the compatibility of the participants” .

Krueger (1997:97-98) beklemtoon die belangrikheid van min deelnemers en min vrae wat in
elke onderhoud gevra moet word. Hy maak die volgende uitlating in verband met die grootte
van 'n groep en die hoeveelheid vrae wat gevra word: "Within each group, recruit about four or
five people and limit the discussion to about five or six questions”. Vir die eerste fokusgroep
word beplan om vyf vroulike onderwysers wat by dieselide skool skoolhou en tussen twee en
yyf jaar in die professie staan, te kies. Die tweede groep sal bestaan uit vier mans wat ook by
die skool skoolhou en tussen 10 en 15 jaar in die professie is. Die derde groep 1s vrouens en sal
uit die ander skool se personeel gekies word. Hulle het tussen agt en 10 jaar ondervinding.

By clke geleentheid sal verversings bedien word, wat sal bydra tot 'n positiewe atmosfeer. Ek
sal elke sessie begin deur die betuiging van my dankbaarheid dat hulie bereid is om die sessie
by te woon. Die doel van die studie sal verduidelik word, die deelnemers sal van anonimiteit en
ronfidensialiteit verseker word en toestemming sal gevra word vir die opneem van die gesprek

op band. Elke sessie word beplan vir ongeveer 'n uur en 'n half en aan die einde van elke sessie

sal gevra word of enige persoon iets wil byvoeg.

4.4.2 Etiese maatreéls

Strydom (1998:25) maak melding van die volgende definisie van etiek wat ek in hierdie
navorsing ook geb'ruik. "Ethics is a set of moral principles which is suggested by an individual
or group, is subsequently widely accepted, and which offers rules and behavioral expectations
about the most correct conduct towards experimental subjects and respondents, employers,
sponsors, other reseachers, assistents and students " Met inagneming van die etiese kwessies

het ek besluit om 'n brief waarin die respondente ingelig word oor potensiéle risiko’s van

deelname en die regte van die respondente (sien Bylaag 1) aan hulle te gee. Vir die doeleindes

van hierdie studie is die volgende etiese maatreéls van belang geag en is dit ook in die brief

weergegee:

i. Skade aan deelnemers (moontlike gevolge)

Deelnemers aan navorsing kan moontlik op 'n fisiese- of emosionele wyse skade berokken
word. Die etiese beginsel, weldadigheid, beteken dat die risiko of skade wat die deelnemer mag
lei tot die minimum beperk moet word (Kvale 1996:116). Strydom (1998:25) noem dat
deelnemers aan sosiale navorsing eerder geneig is om skade van emosionele aard te beleet.
Shaw en Gould (2001:148) versterk hierdie siening as hulle noem dat "Distress for participants
giving interviews is likely to emerge, and researchers need to be able to mobilize sufficient
interpersonal skills to manage this . . . ". Ek sal die skade wat die deelnemers mag lei as gevolg

van deelname, tot die minimum beperk deur sensitief te wees vir die deelnemers se moontlike

emosionele reaksies, verbaal en nie-verbaal.

ii. Ingeligte deelname

Ingeligte deelname impliseer dat alle moontlike inligting aangaande die oorkoepelende doel

van die navorsing, die prosedures wat gevolg sal word gedurende die ondersoek, die moontlike
voordele, nadele en gevare waaraan die deelnemers moontlik blolotgestel mag word en die
bevoegdheid van die navorser aan die deelnemers bekend gemaak sal word (Strydom 1998:25;
Kvale 1996:112). Ek sal akkurate en volledige inligting aan die deelnemers verskaf, sodat hulle
in staat sal wees om die volledige doel van die ondersoek te verstaan en op grond daarvan n

deeglike beredeneerde en ingeligte keuse ten opsigte van moontlike deelname te maak.

iii. Misleiding van deelnemers

Ek sal nie die ware doel, die werklike funksie van die deelnemers se aksies of die weerhouding

van ervaringe (emosioneel) waaraan die deelnemers moontlik onderworpe kan wees, van die

deelnemers weerhou nie, omdat ek bewus is dat die doelbewuste weerhouding van teite van die

deelnemers en die gee van vals inligting om te verseker dat die deelnemers sal deelneem wat

andersins sou weiler, oneties 1S.

iv. Skending van privaatheid en konfidensialiteit

Elke deelnemer se privaatheid, met ander woorde sy reg om fte besluit wanneer, waar, vir wie
en tot watter mate sy houdings, oortuigings en gedrag openbaar gemaak gaan word, sal deur
my eerbiedig word. Konfidensialiteit het 'n nou verband met privaatheid. Die inligting verkry
deur die navorsing sal konfidensieel hanteer word. "Confidentiality in research implies that
private data identifying the subjects will not be reported” (Kvale 1996:114). Die deelnemers sal
in die dokument wat elkeen sal ontvang, ook van anonimiteit verseker word. Anonimitett
impliseer dat niemand, insluitende die navorser, in staat sal wees om enige deelnemer na die
tyd te identifiseer nie. Ek sal aan hulle noem dat die onderhoude op band opgeneem gaan word

en dat dit getranskribeer gaan word. Hulle korrekte name sal nie opgegee word nie en slegs ek

en die studieleier sal insae in die dokumente hé.

v. Bevoegdheid van navorser

Strydom (1998:30) maak dit duidelik dat navorsers eties verplig is om seker te maak dat hulle
bevoeg en behoorlik opgelei is om navorsing te onderneem. Vir die navorsing om suksesvol te
wees, is die integriteit van die navorser van die grootste belang. Kvale (1996:117) laat homself
so daaroor uit, "In the end, however, the integrity of the researcher ~ his or her honesty and
fairness, knowledge, and experience - are the decisive factors”. Ek sal die grootste mate van

eerlikheid, regverdigheid en kennis aan die dag 1€, om te verseker dat die uitkomste van die

studie bo verdenking is.




vi. Bekendmaking van bevindinge

Kvale (1996:259) noem dat die publikasie van 'n navorsingsverslag morele vrae oor die
gevolge wat so 'n verslag mag hé, laat ontstaan. Vir Kvale 1€ die waarde van sielkundige
navorsing daarin dat dit 'n positiewe bydrae tot beide wetenskaplike kennis en die verbetering
van menslike omstandighede, maak. Dit beteken dat ek die bevindinge op 'n wetenskaplike
verantwoordbare wyse sal weergee, en dat die etiese riglyne, ingeligte deelname,

konfidensialiteit en moontlike gevolge deurentyd in ag geneem sal word.

4.4.3 Vertrouenswaardigheidsmaatre€is

Guba se model spreek wyses waarop die beinvloeding van resultate verminder kan word, aan
(Poggenpoel 1998:348-351). Guba se model, asook die gebruik daarvan in Schuize en Lessing

(2002:8) se navorsing lei tot die volgende maatre€ls om die vertrouenswaardigheid van die

studie te verseker:

(1) Krueger (1997:11) waarsku teen die selektiewe persepsie van die navorser. Hy beklemtoon
die belangrikheid van verifikasie in die analiseringsproses. Ek gaan gebruik maak van
fokusgroepe, individuele onderhoude en dokument-analise om die metodes te trianguleer.

(2) Ek gaan terugvoering van deelnemers verkry as ek onseker oor die betekenis van stellings

is. Die bevindinge sal gesirkuleer word onder deelnemers sodat hulle kan sé of hulle

sienings korrek gereflekteer is.

(3) My steekproef keuses sal versigtig gedoen word.

(4) Ek sal gebruik maak van 'n bandopnemer en die inligting sal verbatim getranskribeer word.
In aansluiting hierby noem Krueger (1997:13) dat gewaak moet word teen die uitste] van
die transkribering omdat dit die gehalte negatief beinvloed. Hy is van mening dat dinge
soos algemene atmosfeer en gevoel wat geheers het, verlore kan gaan.

(5) Ek gaan die rou data analiseer en die studieleier sal dit nagaan om sekerheid oor die

betroubaarheid van die kodering te verkry.




4.4.4 Dataverwerking

Kwalitatiewe data-analise is primér 'n induktiewe proses waar die data in kategorie®
georganiseer en patrone geidentifiseer word (McMillan & Schumacher 2001:461).
Die kodering van die data gaan dus deur middel van 'n induktiewe strategie gedoen word, 'n

"bottom-up" strategie sal aangewend word.
Die metode waardeur die data verwerk word is die volgende:

Schulze en Lessing (2002:9) maak melding van Johnson en Christenson (2000) wat aandui dat

laasgenoemde strategie as volg gedoen word:

-~ Segmentering: Dit dui op die verdeling van data in betekenisvolle analitiese eenhede deur
hulle te "bracket”. Krueger (1997:6) sluit hierby aan as hy noem dat analise begin met die
vergelyking van woorde, "are the words identical, similar, related or unrelated?”. Hiermee
saam moet ander faktore soos die kontekstuele agtergrond waarin, €n intensiteit waarmee
die deelneimers kommentaar lewer, en die interne konsekwentheid van die opmerking, in
gedagte gehou word. Krueger (1997:7) 1s voorts van mening dat die navorser "must

identify those opinions, ideas, or feelings that repeat, even though they are expressed 1n

different words or styles”.

- Kodering: Die geidentifiseerde eenhede ('n idee of fenomeen) word gekodeer deur middel

van kategoriename en -simbole.

- Samestelling van 'n meesterlys: Al die kategorie name en kodes word op 'n meesterlys

geplaas.

_ Die nagaan van interkodeerder-betroubaarheid: Om interkodeerder-betroubaarheid aan te

spreek word die konsekwentheid van die gebruik van kodes nagegaan.

- Opsomming: Die frekwensie waarmee waarnemings gemaak word, sal nagegaan word om

die prominente temas te identifiseer.

'n Volgende belangrike stap is die verifiéring van data deur die deelnemers (Krueger 1997:11).
Hierdie stap sal verseker dat ek behoorlik verstaan wat die bedoeling van die deelnemers s¢
opmerkings was en kan gedoen word deur die declnemers te vra om hulle gedagtes en
gevoelens op te som. Die sistematiese verwerking van die onderhoude sal verseker dat ek my
aannames toets en uitdaag. Aannames word regdeur die navorsingsproses gemaak (Krueger

1997:11), en daarom is dit van belang dat dit korrek moet wees.

4.5 Samevatting

Die doel van hierdie hoofstuk was om 'n empiriese navorsingsmetode te ontwerp wat die
belewing en hantering van stres in die onderwys soos wat dit in die werkliheid verskyn, te
ondersoek. Ek is van mening dat dit wat relevant is vir 'n in-diepte ondersoek gedek is en dat
die daar met die ontwerp wel 'n in-diepte ondersoek na die belewing en hantering van stres in

die onderwys gedoen sal kan word. In hoofstuk vyf sal die bevindinge van die navorsing

weergegee word.




HOOFSTUK 5

- NAVORSINGSRESULTATE

5.1 Inleiding

In hierdie verkennende en kwalitatiewe studie, het ek beplan om data te genereer deur
doelgerigte steekproeftrekking. Onderwysers wat tans in die beroep staan, dit as stresvol beleet
en pogings aanwend om die stres te hanteer, 1s as geskikte kandidate beskou om onderhoude
mee te voer. Vir die doel van hierdie studie het ek beplan om gebruik te maak van 'n
literatuurstudie sowel as van 'n empiriese ondersoek in die vorm van fokusgroeponderhoude.
Om die moontlike beinvloeding van resultate in die kwalitatiewe ondersoek te verminder het
ek gebruik gemaak van Guba se model van vertrouenswaardigheid. Terugvoering is ook van
die deelnemers verkry om seker te maak dat hulle sienings korrek gereflekteer 1s. Efiese
maatreéls is in die beplanningsfase as van belang geag en in 'n brief aan die deelnemers
weergegee: die moontlike skade wat die deelnemers as gevolg van deelname kan lei, ingeligte
deelname, misleiding van deelnemers, skending van privaatheid en konfidensialitett,

bevoegdheid van die navorser en die bekéndmaking van die bevindinge is verduidelik.
Die beplanning is omgeskakel in empiriese navorsing deur die volgende te doen:

1) Deelnemers te verkry wat huidiglik in die onderwys staan, dit as stresvol beleef en pogings
sanwend om die stres te hanteer. Nadat ek die plaaslike primére skole besoek het en die

doel van die studie aan die onderwysers verduidelik het, het van die onderwysers aangebied

om op vrywillige basis aan die studie deel te neem.

2) Die verkennende aard van die studie veroorsaak dat 'n gestruktureerde onderhoud nie
toepaslik sou wees nie. Ek wou die onderwysers se belewing en hantering van stres in die
onderwys vanuit hulle perspektief verkry. As gevolg van 'n tydsbeperking het ek besluit om

die deelnemers se response in 'n mate te rig deur gebruik te maak van 'n onderhoudskedule.

3) Data is gegenereer deur fokusgroeponderhoude, sodat die probleme wat ervaar is (S00S
bespreek in 4.4.1.3) uitgeskakel kon word. Die gebruik van fokusgroeponderhoude het ook

homogeniteit met betrekking tot geslag en senioriteit verseker.

4) Die data is geanaliseer deur gebruik te maak van 'n induktiewe proses waar die data 1n

kategorie€ georganiseer 1s en patrone geidentifiseer 1s.

5.2 Empiriese navorsing

Inligting is ingesamel en geanaliseer volgens kwalitatiewe riglyne wat ontwikkel is deur

Tohnson en Christenson (2000:426-431). Verslag gaan nou gelewer word op elk van die

voorafgaande stappe van die empiriese navorsing.

5.2.1 Steekproefrealisering

Die studie is gedoen by twee primére skole op die platteland. Ter beskerming van die
deelnemers se identiteit word die skole se name nie gemeld nie. Al die onderwysers by die
skole is blankes. Formele vergaderings is met die skoolhootfde en personeel van die skole

gehou waartydens die aard van die studie verduidelik is. Die onderwysers het op 'n vrywillige

basis aan die studie deelgeneem.

Die deelnemers het voldoen aan die volgende kriteria:
(1) Hulle was huidiglik as onderwysers werksaam.
(2) Hulle het stres as gevolg van hulle beroep beleef.

(3) Hulle het al pogings aangewend om die stres te hanteer.

As gevolg van vrywillige deelname €n die grootte van die personeel van elke skool, is daar
besluit om drie kleiner fokusgroepe saam te stel. In die samestelling van die fokusgroepe het ek
van doelgerigte steekproeftrekking gebruik gemaak. Die drie fokusgroepe wat aan die studie
deelgeneem het, het onderskeidelik uit vyt dames, vier mans en vier dames bestaan. Omdat

daar wrywing tussen die onderskeie skole bestaan is daar besluit om eerder drie kleiner

fokusgroepe saam te stel wat sou verseker dat die skole se personeel nie meng nie, omdat die

vrees bestaan het dat die personeel dan nie die waarheid sou praat nie omdat hulle hulle skole

se goeie naam sou wou beskerm.

5.2.2 Onderhoudskedule

Die verkennende aard van die studie het my genoop om met vrae eerder as hipoteses te begin.
Ek wou sover moontlik die deelnemers se belewing en hantering van hulle persoonlike
ervaringe van stres in die onderwys ontgin. Die vrye vloei van hulle gedagtes was van belang,
maar as gevolg van 'n tydsbeperking en om 'n raamwerk aan die onderhoude te gee, het ek
besluit om van 'n onderhoudskedule gebruik te maak. Sekere temas is geidentifiseer vanuit die

literatuurstudie waarop daar tydens die fokusgroeponderhoude gefokus 1s. My

onderhoudskedule het as volg gelyk:
1. Waarvan hou julle in die onderwys?
2. Tot watter mate ervaar julle stres in die onderwys?

3. Wat veroorsaak hierdie stres in die onderwys?

3.1  werkslading

3.2  kommunikasie / konflik tussen kollegas

3.3  bestuursondersteuning / leierskapstyl van die hoot
3.4  buitemuurse aktiwiteite

3.5 departementele besluite

3.6  rolverwarring
3.7  getal leerders in die klas

3.8  dissiplinére probleme

4. Hoe manifesteer stres in julle lewens?
4.1  fisies
4.2  emosioneel

4.3 sosiaal

4.4 intellektueel

5. Hoe hanteer julle stres?
5.1  direkte wyses

5.2  indirekte wyses

5.2.3 Datagenerering en analise

Data is gegenereeer en geanaliseer deur 'n induktiewe proses, wat teorie bou deur die analise
van die data. Inessensie fokus kwalitatiewe navorsing op die ontdekking van substantiewe
kategorieé, hipoteses en verhouding tussen kategorie€ (Blase 1986:16). Hierdie kategorie€
word toegelaat om direk vanuit die data te voorskyn te kom (emerge) en om sodoende hulle reg

om tot die ontwikkelende model toegelaat te word "verdien”.

Die navorsingmetode het onderwysers die vryheid gegee om die oorsake, gevolge en hantering

van werkstres vanuit hulle perspektief, weer te gee. StreskategorieC en subkategorie€ 18

induktief geanaliseer.

'n Voorvereiste vir tema of ontwikkelende analise en interpretasie is die getroue rekordering
van data soos wat dit deur die deelnemers weergegee is. Al die fokusgroeponderhoude is

opgeneem deur middel van 'n bandmasjien en is daarna getranskribeer. 'n Kodesisteem 1s

gebruik om herhalende temas en tendense te identifiseer.

Die algemene kategorie€ het reeds gedurende die onderhoudproses verskyn. Hulle gepastheid

ten op sigte van die data is getoets deur die lees van die transkriberings van die onderhoude.
Die onderhoude is gesegmenteer sodat woorde wat identies 1s of verband hou met mekaar, die

kontekstuele agtergrond, die intensiteit waarmee die deelnemers kommentaar gelewer het en

die interne konsekwentheid van die opmerkings geidentifiseer kon word.

Die geidentifiseerde eenhede is daarna gekodeer volgens die breé kategorieé wat betrekking
het op die belewing en hantering van stres In die onderwys. 'n Meesterlys van al die kategorie

name en kodes is daarna saamgestel. Interkodeerder betroubaarheid 1s gedoen deur die

studieleier. Die frekwensie waarmee observasies gemaak 1s, is nagegaan om die prominente

temas te identifiseer. Ten laaste is die data deur die deelnemers selt geverlfieer.

52 .4 Etiese maatreéls

'n Brief waarin die doel van die studie en die etiese maatreé€ls aan die deelnemers verduidelik
is, is aan die begin van die fokusgroeponderhoude aan die deelnemers gegee (sien Bylaag 1).
Vir die doeleindes van hierdie studie is etiese maatreéls van belang geag, omdat dit re€ls en
verwagtinge neerlé oor die korrekte gedrag teenoor deelnemers. Die moontlike skade wat die
deelnemers as gevolg van deelname kon let, 1s met hulle bespreek en tot die minimum beperk.
Akkurate en volledige inligting met betrekking tot die doel van die studie 1s aan hulle gegee
sodat hulle 'n ingeligte besluit kon neem oor deelname. Om die privaatheid van elke deelnemer

te verseker is daar nie van hulle werklike name gebruik gemaak nie. Die bekendmaking van die

bevindinge is op 'n wetenskaplik verantwoordbare wyse gedoen.

5.3 Resultate

Die inligting wat hier weergegee word, beskryf hoe onderwysers stres in die onderwys beleef
en hanteer. Die data is verdeel in drie bre€ kategorie€ naamlik, die oorsake van stres in die

onderwys, die belewing van stres in die onderwys en die wyses waarvan onderwysers gebruik

maak om stres te verlig of te hanteer.

5.4  Bespreking van die bevindinge

Die belewing en hantering van stres by die deelnemende onderwysers het duidelik na vore

getree tydens die analisering van die fokusgroeponderhoude.

TABEL 5.1: Oorsig oor bevindinge

Tema 1 Faktore wat geassosieer kan word met oorsake van stres in die
onderwys
Subtemas Die Departement van Onderwys

Hoé werkslading

Hoé ouerlike verwagtinge
Prestasiegedrewenheid

Dissiplinére probleme

Kollegiale konflik

Werkverdeling

Kommunikasie tussen personeellede
Buitemuurse aktiwiteite

Leierskapstyl van die hoof
Administratiewe werk

Verskillende rolle van die man en die vrou
Gebrek aan ondersteuning en erkenning
Hoeveelheid leerders in die klas

Tema 2 - Die wyses waarop stres beleef word

Subtemas Fisiese belewings
Emosionele belewings
Sosiale belewings
Intellektuele belewings

Tema 3 Die wyses waarop onderwysers poog om stres te hanteer

Subtemas Direkte tegnicke
Soeke na sosiale ondersteuning

Konfronterende hantering
Indirekte tegnieke

¢ "Mental" tegnieke
Self-motivering
Soeke na sosiale ondersteuning
Ek-tyd
Self-beheer
[ewensbeplanning en -bestuur

¢ Fisiese tegnieke
Oefening
Massering
Ontsnap-vermyding

66




'n Bespreking van hierdie bevindinge sal nou plaasvind. Die volgende temas het in die

fokusgroeponderhoude na vore gekom:

541 Tema 1: Faktore wat geassosieer kan word met oorsake van stres in die onderwys.

i. Die Departement van Onderwys

Faktore wat stres in die onderwys veroorsaak, sluit die funksionaliteit van die Onderwys-
departement in. "Dit het te doen met die strukture bo my. . . . dis die ou wat my moeilikheid
gee. . . dis die ouens wat sorg dat ek nie genoeg geld kry nie, wat sorg dat ek nie ordentlike
bevordering kry nie. Jy kry inligting te laat, die 2003 atletiek-seisoen word eers in Februarie
2003 georganiseer, ons het in die verlede altyd die beplanning daarvan reeds die jaar vantevore

afgehandel. . .". 'n Ander onderwyser handhaaf die volgende opinie: "Ons departement is nogal

bietjie arrogant en ons kan niks daaraan doen nie".

Die infasering van Uitkomsgebaseerde onderrig (UGO) en die talle veranderings wat daarmee
gepaard gegaan het, lei ook tot ho€ vlakke van stres by sommige van die onderwysers. Van die
opmerkings is byvoorbeeld: ". . . weet jy wat veroorsaak nog stres . . . dat die
onderwysdepartement die atgelope paar jaar elke keer die goed gaan verander het, mens moet
nou elke jaar van vooraf begin, daar is niks waarop jy kan voortbou nie, die kinders ly
daaronder, hulle bly die proefkonyne". 'n Ander maak die volgende opmerking: "Die Kursusse
waarmee uitkomsgebaseerde onderrig aan ons bekendgestel is, was chaos, dit het 'n paar keer

gebeur dat 'n kursus gere€l was vir 'n middag, dan kom ons daar, dan het hulle dit verander na

die volgende dag sonder om ons in kennis te stel”.

Verskeie onderwysers meld dat die rasionalisasie-proses wat steeds nie afgehandel is nie, 0ok
stres veroorsaak. Een onderwyseres noem dat haar pos aan 'n persoon gegee is wat swakker
kwalifikasies as sy het en wat binne 'n dag nadat hy die klas oorgeneem het aan haar kom vra
het hoe sy die klas beheer het, want hy was nie in staat om dit te doen nie. Ander noem dat
hulle voel die Departement breek die standaard van onderwys af net om bepaalde persone te

bevoordeel terwyl die wat hard daaraan gewerk het, benadeel word.

ii. Onvoldoende salarisse

Die salaris wat onderwysers verdien is vir almal 'n bron van stres. 'n Onderwyser maak
melding van onvoldoende salarisse, ". . . 'n onderwyser sien net doodeenvoudig nie meer

maandeinde nie". 'n Ander noem ". . . die salaris, dis darem rérig swak, mens moenie eers hoor

wat is ouens in die privaatsektor se salaris nie”.

iii. Hoé& werkslading

Die hoé werkslading is ook 'n verdere bron van stres. 'n onderwyser meld: ". . . ons 1S nou net
twee mans, die werk raak net al hoe meer en meer . . . en hulle verwag dieselfde moet gebeur
as tien jaar gelede toe ons nege mans was". 'n Ander noem dat die werk al hoe meer word

omdat onderwysers bedank, maar "ons kry nie meer geld nie, dis net ekstra spanning en ekstra

werk wat bykom".

iv. Hoé ouerlike verwagtinge en prestasiegedrewenheid

Ouerlike verwagtinge is 'n ander bron van stres. Een onderwyser verwoord dit as volg:
"onrealistiese verwagtinge in moeilike situasies . . . ouers verstaan nie altyd nie". ‘n Ander
noem: "Al doen jy moeite is jy nog steeds nie goed genoeg nie . . . en die ouers noem dit en jy

hoor dit en dan voel jy soos 'n "failure". 'n Ander siuit hierby aan as sy noem dat jy die ouers

gelukkig moet hou anders hoor Jy, jy is nie goed genoeg nie.

v. Dissiplinére probleme

Al die onderwysers is van mening dat dissiplinére probleme aanleiding gee tot stres. Een
beskryf dit as volg: "wat my frustreer is dat my "tools" te min raak om kinders te bebheer . . .
hulle kom ongemanierd skool toe . . . daar's nie meer 'n manier om jou stoute kind te hanteer
nie . . ek dink ons raak uit strafmetodes uvit". 'n Ander huldig die volgende mening: "Ons

hande is vasgebind, net die stout kinders het regte by die skool”.

vi. Kollegiale kontlik

Konflik onder kollegas word ook aangedui as 'n oorsaak van stres in die onderwys. 'n
onderwyser meld dat die konflik wat hy ervaar met kollegas meestal met vroulike kollegas 1s
omdat hulle die onderwys slegs as 'n werk en nie as 'n leefwyse beskou nie. Hy verwoord dit as
volg: ". . . daai skool is my leefwyse, dit is ek . . . negentig persent van jou dames voel mi€ so
nie, hulle is daar vir die geld . . . mans en vroue se ingesteldheid verskil nogal baie”. Vir 'n
vroulike onderwyser is die kommunikasieprobleem en onregverdige werksverdeling eerder die
oorsaak van konflik tussen personeellede. Baie nou hieraan verbonde is die bestuurstyl van die
hoof. Van die onderwysers noem dat die konsekwentheid waarmee die hoot die werklading

eweredig tussen die personeel versprei, nou saamhang met die konflik wat tussen personeellede

mag ontstaan.

vii. Werkverdeling

Al die onderwysers wét deelgeneem het was van mening dat die werkverdeling maklik tot stres
en konflik aanleiding gee. Die mans het gevoel dat hulle nie altyd die samewerking van die
vrouens kry nie en dat dit hulle taak as organiseerders bemoeilik. Een man som dit as volg op:
"Wat gebeur nou? Nou vra jy net vir die dames wat dieselfde voel as wat jy daaroor voel . . .
nou sit die res net en kyk, en nou voel die klomp dames wat lief is vir die skool gestres, want
hulle doen nou meer as wat hierdie klomp doen en almal kry dieselfde geld". Die vrouens
huldig die standpunt dat die werksverdeling onregverdig geskied, en dat daar witbroodjies 1s

wat nie dieselfde hoeveelheid werk as die ander doen nie.

viii. Kommunikasie tussen personeellede

Kommunikasie was deur die een groep as 'n groot bron van stres beskou. Die volgende
opmerking is deur 'n onderwyser gemaak: "As ons 'n probleem gehad het en ons praat daaroor,
dan gebeur daar niks . . . dit het amper alles net vererger. Dis soos 'n seer wat nie skoongemaak
word nie, daar word net 'n pleister opgeplak". Hierdie skool het aan die einde van 2002 'n

"summit" gehou waarop al die personeellede se griewe bespreek Is. Die onderwysers beskou

die "summit" almal as geslaagd en noem dat dit elke termyn herhaal gaan word om

kommunikasickanale oop te hou.

ix. Buitemuurse aktiwiteite

Die vrouens huldig die standpunt dat die buitemuurse aktiwiteite hoé eise aan hulle stel wat

stres veroorsaak omdat hulle voel die opleiding wat hulle ondergaan het nie voldoende is nie.

"Jy moet enige iets en alles doen, as jy nie die talent het daarvoor nie, dan is jy 'n patetiese
onderwyser . . . en dan is jy nie so goed soos die ander nie, en dan begin jy glo jy is 'n flop". 'n
Ander onderwyseres noem dat die buitemuurs vir haar 'n "absolute mors van tyd is" omdat

bane gedeel moet word en daar nie individuele aandag aan leerders gegee kan word nie. In
teenstelling met bogenoemde sienings het 'n onderwyser gevoel dat buitemuurse aktiwiteite vir

haar aangenaam is. Sy verwoord dit as volg: "Buitemuurs 1s aangenaam . . . mens leer 'n ander

faset van die kind ken".

x. Leierskapstyl van die hoof

Die leierskapstyl van die hoof word ook genoem as oorsaak van stres. Van die onderwysers

voel dat die hoof 'n belangrike rol in die skool speel. "Ek dink 'n hoof maak of breek 'n skool . .
. hy is baie belangrik". Die onderwysers noem dat die hoof se optrede ten op sigte van die
hantering van verskeie fasette soos dissipline, die gedrag van personeel, werkverdeling, konflik
en die aanspreek en oplos van probleme 'n bepalende invloed op hulle stresvlakke het. "Mens

"

soek 'n goeie leier wat leiding kan gee, wat vir jou kan s¢ wat word van jou verwag of nie . . .

«i. Administratiewe werk

Die administratiewe werk wat deur onderwysers gedoen moet word, is vir somunige 'n bron van
stres. Een onderwyser verwoord dit as volg: " . . . hulle oorlaai jou so met allerhande VOImpies
en papiertjies wat eintlik al gister klaar moes gewees het . . . ". Die algemene gevoel in die een

fokusgroep was dat hulle toegegooi voel onder administratiewe werk.

xii. Verskillende rolle van die vrou

Al die vroulike deelnemers beklemtoon die feit dat die verskillende rolle wat hulle as vrouens
vertolk bydra tot hulle hoé vlakke van stres. Soos een opmerk: "Die verskillende rolle van 'n
vrou maak dit nogal moeilik om kop bo water te hou, mens voel so skuldig as mens nie by jou

man en kinders uitkom nie".

xiii. Gebrek aan ondersteuning en erkenning

'n Gebrek aan ondersteuning en erkenning dra ook by tot stres in die onderwys. Dit word
weerspieél in 'n opmerking soos die volgende: "Dit maak jou negatief, jy voel jy sit jou hele

lewe in, jy offer al jou tyd op en wat is die "feedback", jy kry niks terug me!”

xiv. Hoeveelheid leerders in die klas

Die verskillende groepe het verskillend gereageer oor die stres wat die hoeveelheid leerders in
die klas veroorsaak. Die een groep deelnemers het genoem dat hulle dankbaar is dat die
hoeveelheid leerders in hulle klasse nie bydraend tot stres in die onderwys is nie. Hulle het
gemeld dat geen van hulle klasse so groot is dat daar nie individuele aandag aan die leerders
gegee kan word nie. In die ander groep is die volgende opmerking oor die hoeveelheid leerders
in klasse gemaak: " . . . mens is net soveel onderwysers, wat kan jy doen elke kind moet 'n
plekkie kry en daar is nie geld vir meer onderwysers nie”. Dit blyk dus dat die groter klasse

wel 'n invioed op die stresvlakke van onderwysers het.

5.4.2 Tema?2 Die wyses waarop stres beleef word

Verskeie wyses waarop stres beleef is, het in die navorsing na vore getree. Die volgende sub-

kategorieé sal vervolgens in meer detail bespreek word, fisiese belewings, emosionele

belewings, sosiale belewings, intellektuele belewings en geestelike belewings.




1. Fisiese belewings

Dit was opmerklik dat die manlike deelnemers nie melding gemaak het van fisiese belewings
van stres nie. Die vroulike deelnemers het melding gemaak van fisiese belewings soos
maagsere, stywe nekke, tranerigheid, chroniese siektes, angsaanvalle, woede-uitbarstings en
senuweeagtigheid. Die een onderwyser spreek haar soos volg daaroor uit: ". . . dan collapse jy
net . . . jy gaan dokter toe en hy gee vir jou pilletjies . . . ek het angsaanvalle gekry, dat ek
so beangs raak dat ek net moet opstaan en uitloop". 'n Ander maak die volgende opmerking: ",

. . mens kry woede-uitbarstings dat jy skrik vir jouself . . . *. Nog ‘n onderwyser noem dat haar
nek styf word en dat sy altyd so moeg is dat sy net wil slaap. 'n Ander is van mening dat die
konstante stres wat sy in die onderwys ervaar, haar gesondheid nadelig beinvloed. Sy verwoord
dit as volg: " Dit beinvloed 'n ou se gesondheid man, mens het klaar so 'n knou weg, dat die
geringste ding mens siek maak”. In aansluiting hierby maak 'n ander melding van die volgende:
" pa die hokkie-seisoen was ek vir 'n week afgeboek en ek was so siek soos 'nhond . . . ek

sé vir jou dit was net spanning, want jy moet almal gelukkig hou, want anders hoor jy, jy is nie

b

goed gehoeg nie . . .

ii. Emosionele belewings

In al die groepe het emosionele belewings van stres duidelik na vore getree. Die volgende 1is
genoem: " . . . mens raak moedeloos, jy voel later waardeloos en begin in jouself twytel”.
Skuldgevoelens en 'n lae selfwaarde het ook telkens na vore gekom. Opmerkings soos: "Jy
crack rérig op . . . geen mens kan dit volhou nie, ek het verlede jaar gevoel dat niks meer saak
maak nie . . .". en " . . . ek raak verskriklik emosioneel, dit voel of ek kan huil, rérig . . . en
geirriteerd . . . dit voel net of jy nie kan cope nie". By van die vroulike deelnemers het
opmerkings soos die volgende ook op uitbranding gedui: " . . . mens gaan in 'n survival mode
in . . . sielkundig en fisies voel mens uitgebrand". Van die manlike deelnemers voel skuldig

omdat hulle, hulle stres huis toe neem en dit dan tuis konflik veroorsaak: ". . . ek bring daai

stres huis toe. . . en ek klim op hulle af . . . ek is nie myself by die huis nie".




11i. Sosiale belewings

Op sosiale gebied is stres as volg beleef. In al die groepe 1is melding gemaak van 'n gebrek aan
selfvertroue. Een onderwyser laat haar as volg daaroor uit: " . . . jy dink niks meer van jouself
nie, jy begin dink ek beteken niks. . . ek is 'n slegte mens, 'n slegte vrou, 'n slegte ma. Jou
selfbeeld word afgekraak . . . jy begin twyfel in jou eie vermoéns”. Gevoelens van
hopeloosheid het ook deurgaans sterk gefigureer, "Jy voel vasgedruk in 'n hoek", "Stagneer 1s

tt

'n mooi woord, jy gaan sit agteroor en gooi boedel oor . . .

'n Ander wyse waarop stres beleef is, is in die gebruik van alkohol en sigarette as uitlaatklep
vir stres by die werk. 'n Onderwyser meld die volgende: "EK rook, rérig, ek het opgehou, maar
weer begin . . . dis stres!” 'n Mans onderwyser s€ die volgende: "Wat ook lekker 1s, dis seker
nie altyd die regte ding nie, maar jy gaan sit op 'n Vrydagmiddag half drie in Buffalo’s en drink

'n paar biere . . . want jy voel lekker as jy dit klaar gedoen het".

iv. Intellektuele belewings

Intellektuele belewings van stres is ook genoem. Melding is gemaak van 'n gevoel van
verveeldheid en 'n tekort aan belangstellings "Daar’s nie meer 'n uitdaging nie, dit begin my

verveel”. "Daar’s niks meer entoesiasme nie, dis net 'n ding wat jy moet doen en jy doen dit

maar’ .
5.4.3 Tema3 Die wyses waarop onderwysers poog om stres te hanteer
Die wyses waarop onderwysers poog om stres in die onderwys te hanteer, word vervolgens

bespreek. Uit die literatuur blyk dit dat daar direkte of probleemgefokusde wyses en indirekte

of emosiegefokusde wyses vir die hantering van stres bestaan. Dit blyk dat die volgende wyses

deur die onderwysers gebruik is:




i. Direkte tegnieke

e Soeke na sosiale ondersteuning (probleemoplossend)

"Ek wil dit . . . bepraat, ons raak nou te min mans. . . ek het nie meer baie met wie ek
kan praat nie". "Mens wil die ding op sy naam noem. . . bietjie frans praat en dit

bespreek. . . dan voel mens sommer beter. . . mens het daai uitlaatklep nodig".

e Konfronterende hantering

Van die onderwysers het melding gemaak van pogings om stresvolle situasies deur
konfrontasie te hanteer. "Ek was vir 14 jaar die atletickorganiseerder . . . daar was
konfrontasie . . . toe kom ek agter as dit atletiekseisoen is moet jy gatkruip en humble

pie eet . . . en aan die einde van die seisoen dan s¢ jy vir almal baie dankie en dan kan

jy weer jouself wees, want as jy een teen jou het, het jy almal teen jou . . . enjy is

afhanklik van hulle". Al die groepe was dit eens dat konfrontasie as manier om stres t€

hanteer nie werklik suksesvol in die onderwys toegepas kan word nie.

ii. Indirekte tegnieke
o Intellektuele tegnieke

=  Self -motivering

Van die onderwysers maak gebruik van sielkundige bemagtiging om te verhoed dat
stresvolle situasies die oorhand kry. Opmerkings soos die volgende getuig hiervan: *
kom ons vat vandag met nuwe krag . . . jy praat jouself positiet. " "Mens trek maar 'n

oorlewingsbaadjie aan en jy gaan maar saam met die vloei van sake".

»  Soeke na sosiale ondersteuning

Die onderwysers beskou sosialisering as goeie stresontlading. Opmerkings s00s die
volgende bewys dat dit gereeld ingespan word. "EX hou daarvan om gereeld te kuier en
te ontspan saam met vriende wat nie in die onderwys is nie". "Dit help partykeer ook
om by iemand af te pak en net te kla . .". "Wat ook lekker is. . . Jy gaan driok 'n paar

biere en jy gaan gesels net. . . om bietjie te kuier is 'n goeie ding”.

» Ek-tyd

Al die onderwysers stem saam dat dit van belang is om goed vir jouself te wees. 'n
Onderwyseres meld dat sy op die volgende wyses goed is vir haarself: " . . . ek gaan sit
voor die klavier en speel my hart uit . . . party middae is ek so moeg ek gaan 1€ net op
die bed en slaap net so bietjie, net vir so halfuur, dan sien ek weer kans vir al die werk".
'n Ander meld die volgende: ". . . Sondag is my dag, dan doen ek wat ek wil. . . ontspan
vir die res van die dag . . . Julle ouens moet tyd maak vir julle self". 'n Ander
onderwyseres verwoord die wyses waarop sy goed 1s vir haarself as volg: " . . .ek moet
partykeer net stilte om my hé . . . in die aande as ek bad dan slaap my kinders en my
man kyk T.V . . . dan voel ek hoe ek rustig word, die alleen wees na 'n besige dag en
die oordink van alles wat gebeur het, maak dat ek beter voel”. Een vat dit goed saam
deur die volgende stelling: " Mens moet vir jouself ook goed wees, dis mos maar So0s

'n rekening as daar nie iets ingesit word nie, het jy nie iets om vir ander te gee nie".

s Self-beheer

Melding word gemaak van situasies waar onderwysers nie hulle werklike gevoelens
openbaar nie, omdat hulle besef die gevolge daarvan gaan meer stres veroorsaak. Dit
word as volg verwoord: " . . . eerder as om te baklei doen mens dan outomaties meer
werk en voor jy jou o€ uitvee is dit jou plig". 'n Man noem die volgende: . . . SO}y 1S

eintlik nie jouself nie, jy probeer almal paai, en op die einde van die dag beneuk jy net

jouself, dit gebeur rérig".

= Lewensbeplanning en -bestuur

Selfgeldendheid en tydsbestuur is deur die onderwysers geidentifiseer as wyses waarop
hulle poog om stres te verlig deur hulle lewens te beplan en te bestuur. 'n Onderwyser
meld die volgende "Mens moet leer om nee te s€, dis moeilik, want ek dink dan dat
mense nie meer van my gaan hou nie, maar dis nodig om soms ook aan jouself te dink. .
.". Met betrekking tot tydsbestuur maak 'n onderwyser die volgende uitlating: " . . .

mens moet besluit wat is vir jou die belangrikste . . . maak seker hoe julle, julle tyd

spandeer”,

Fisiese tegnieke

»  QOefening

Al die fokusgroepe het melding gemaak van fisiese aktiwiteite wat hulle beoeten as

teenfoeter vir stres. Een onderwyser het genoem dat hy rugby speel. Hy verwoord dit as

volg, ". . . ek speel gereeld rugby vir die klub . . . jy kan die rook uit 'n ander ou uit
tackle . . . dit help baie . . .". 'n Ander noem dat hy elke oggend swem."Die eerste ding
wat ek doen is ek gaan swem en kyk hoe kom die son op . . . ek voel goed as ek net so

bietjie rustig geraak het in die oggende". 'n Voordeel van buitemuurse aktiwiteite vir
die onderwyser self is dat dit ‘'n geleentheid skep vir die ontlading van stres. 'n
Onderwyser maak melding van die volgende: "In die middae op die rugbyveld hardloop
iy so bietjie saam met die kinders . . . daai fisiese oefeninge wat jy doen is goed vir jou,
mens voel beslis beter na so oefensessie”. Verskeie van die onderwyseresse ry fiets.

Een maak die volgende opmerking: "Ek ry elke oggend en aand fiets . . . dis my rukkie .

.. ek voel so goed as ek dit doen".

= Massering

Massering as wyse om stres te hanteer is deur van die onderwysers genoem. Een

onderwyseres huldig die volgende mening: " . . . my ma maak vir my afsprake by 'n

vrou wat mens masseer met lekker olies . . . ek kan so lekker by haar afpak . . . niks

probleme word beter nie, mens voel net beter . . .". 'n Ander noem dat sy haar man

gereeld vra om haar nek te masseer.

5.5 Samevatting

Hierdie hoofstuk het die bevindinge van die studie weergegee. 'n Hoé mate van vertroulikheid
en openheid van die deelnemende onderwysers het my in staat gestel om waardevolle data 1n
verband met die belewing en hantering van stres by onderwysers in te samel. In hierdie
hoofstuk kom drie temas voor, naamlik:

» Faktore wat geassosieer kan word met oorsake van stres by onderwysers

» Die wyses waarop stres beleef word

» Die wyses waarop onderwysers poog om stres te hanteer

Elk van hierdie temas het subtemas wat die hooftema uitbou en verken. Die subtemas wat die
faktore wat stres by onderwysers veroorsaak, verken en uitbou is die Onderwysdepartement se
invloed op onderwysers, die hoé werkslading waaronder onderwysers gebuk gaan, ho€ ouerlike
verwagtinge, dissiplinére probleme, kollegiale konflik, die werkverdeling onder kollegas,
kommunikasie tussen personeellede, buitemuurse aktiwiteite, die leierskapstyl van die hoof,
administratiewe werk, die verskillende rolle van die man en die vrou, die gebrek aan

ondersteuning en erkenning en die hoeveelheid leerders in die klas.

Die subtemas wat die verskillende wyses waarop onderwysers stres beleef, uitbou en verken 1S
die belewings van stres op fisiese, emosionele, sosiale en intellektuele vlak. Die derde tema,
die wyses waarop onderwysers poog om stres e hanteer word uitgebou en verken deur die
volgende subtemas, direkte tegnieke waaronder soeke na sosiale ondersteuning en
konfronterende hantering val. Indirekte tegnieke soos intellektuele tegnieke waaronder self-
motivering, soeke na sosiale ondersteuning, Ek-tyd, self-kontrole, lewensbeplanning en -
bestuur word aangewend. Fisiese tegnieke soos oefening en massering word ook deur die

onderwysers ingespan om stres te hanteer. In die volgende en finale hoofstuk van die studie

gaan die gevolgtrekkings en aanbevelings gemaak word.

HOOFSTUK 6

SAMEVATTING, GEVOLGTREKKINGS, BEPERKINGS EN AANBEVELINGS

6.1 Inleiding

Hierdie finale hoofstuk van die studie dek 'n algemene bespreking van die studie sowel as 'n
opsomming van die bevindinge. Die beperkinge van die ondersoek sal ook bespreek word en

aanbevelings vir toekomstige navorsing sal gemaak word.

As daar na die oorspronklike doelwitte van die studie gekyk word, is dit duidelik dat die studie
sy oorspronklike doel bereik het, naamlik die ondersoek van stres as algemene verskynsel, die

belewing van stres in die onderwys en die hanteringstrategie€ soos deur onderwysers

geimplementeer.

6.2 Samevatting

Hierdie studie het 'n in-diepte verkenning na die belewing en hantering van stres in die
onderwys ten doel gehad. Vir hierdie doeleindes is daar besluit om van die kwalitatiewe
navorsingsmetode gebruik te maak. Hierdie werkwyse is geskik vir die bereiking van hierdie

studie. Fokus val op die proses wat plaasvind. Die bevindinge van die studie kan nie

veralgemeen word nie.

Die bevindinge van die studie, toon in 'n groot mate 'n ooreenkoms met dit wat in die literatuur
oor die belewing en hantering van stres by onderwysers te vinde is. Alhoewel die verskillende
wyses waarop stres beleef kan word vir die doeleindes van hierdie studie afsonderlik bespreek
word, is dit nie werklik die geval nie. Onderwysers beleef potensiéle bronne van stres in die
skool, in gesinsverband, in die samelewing en finansieel. Stres is nie beperk tot een bron nie en
spoel oor van een bron na 'n ander. Uiteindelik vergestalt dit in probleme soos angs, depressie,
uitbranding en chroniese moegheid (sien Figuur 2.4).Vervolgens sal daar 'n bondige

samevatting van elk van die fokuspunte van die studie gegee word.

6.2.1 Stres as algemene verskynsel in die hteratuur

Stres word benader vanuit verskillende perspektiewe wat aanleiding gee tot verskeie definisies
en teorieé. Dit bring mee dat die begrip nie duidelik gedefinieer is nie, wat veroorsaak dat

navorsing in verband met stres bemoeilik word. Definisies rakende stres het die volgende 1n

gemeen:

« Daar is sekere stressors of situasies waaraan die individu onderworpe 18.
« Hierdie stressors stel sekere eise aan die individu (fisiologies of psigologies).

« Die individu moet oor die vermoé beskik om toepaslik op hierdie stressors te reagecr.

Vir die doeleindes van hierdie studie is stres gedefinieer vanuit 'n kognitief-transaksionele
raamwerk as 'n spanningstoestand wat ontstaan wanneer €ise vanuit die individu se

werkomgewing sy gegewe Vermoe om dit te hanteer, oorskry.

6.2.2 Streshantering as algemene verskynsel in die literatuur

Streshantering deur die onderwyser kan beskou word as relasioneel van aard, want dit
reflekteer die verhouding tussen die onderwyser €n sy omgewing. Omdat die hantering van
stres 'n konstante proses is, word streshanteringstrategieé vir die doeleindes van hierdie studie
gesien as voortdurende pogings van onderwysers om eise en Kritiese gebeure wat 'n bedreiging
vir die onderwyser inhou te verminder of te bestuur. Indien die hanteringspogings misluk, sal

negatiewe gevolge soos kwynende werkbevrediging, uitbranding, werkverlating en

gedragsprobleme verskyn.

'n Aantal hanteringstrategie€ vir onderwysers word in die literatuur weergegee. Onderskeid

word getref op grond van die oriéntasie en doel van die onderskeie strategie€. Melding word

gemaak van:

o Direkte aksies, ook genoem probleemgesentreerde of voorkomende benaderings.

o Indirekte aksies, ook genoem genesende benaderings of palliatiewe aksies.




Die doel van eersgenoemde benadering is die direkte hantering van die stressors wat
aanleiding gee tot stresvolle situasies. Die doel van die indirekte aksies is die verligting van
stres nadat dit ervaar is, die fokus word dus verskuif van die werklike stressor na tegnicke wat
spanning en moegheid verlig. Verskeie outeurs soos Friedman (1999:172) en Kyriacou
(1998:9) is van mening dat direkte aksies teen stressors nie altyd uitvoerbaar is nie, want
intervensie is nie altyd moontlik nie. Hulle is van mening dat meer sukses met palliatiewe

aksies behaal kan word.

Die verskillende hanteringstrategieé¢ wat in die literatuur gevind is, kan verdeel word n
tegnieke wat gemik 1s op:

e psigologiese gesteldheid

o fisiologiese gesteldheid

e gedragsveranderinge
Die essensie van effektiewe streshantering is die verwerwing van 'n verskeidenheid

vaardighede wat die individu in staat stel om problematiese situasies suksesvol te hanteer.

6.2.3 Die belewing van stres in die onderwys

Die deelnemende onderwysers het stres beleef op fisiese, emosionele, sosiale en intellektuele
vlakke. Alhoewel alle onderwysers aan stressors in die onderwys blootgestel word, beleet alle
onderwysers dit nie ewe intens of op dieselfde wyse nie. Dit het uit die onderhoude geblyk dat
sommige van die deelnemers die stres waaraan almal blootgestel is, meer persoonlik beleef. Dit

wil voorkom of dit ook hierdie onderwysers was wat oor beperkte kennis aangaande die

fenomeen stres beskik en nie oor toereikende kennis in verband met hanteringstrategiec beskik

nie.
6.2.4 Die stressors (oorsake) wat aanleiding gee tot stres by onderwysers
Die feit dat stressors ineengeweef is en onderling verband hou, asook dat geen enkele stressor

noodwendig die enigste oorsaak van 'n bepaalde onderwyser se stres is nie, moet in gedagte

gehou word, Bepaalde omstandighede eie aan onderwys in Suid-Afrika is 'n gegewe realiteit

waaraan onderwysers niks kan doen nie. Faktore soos rasionalisering, herontplooiing en die
implementering van die nuwe onderwysbeleid lei tot onsekerheid by onderwysers. Nuwe
leerplanne en administrasie wat nie glad verloop nie en die nuwe kultuur met menseregte as
belangrike vertrekpunt, wat sommige onderwysers uit die vorige outoritére kultuur,

problematies ervaar, blyk stressors te wees wat stres by onderwysers veroorsaak.

Ander faktore wat stres veroorsaak is 'n ho€ werkslading, ho¢ ouerlike verwagtinge,
prestasiegedrewenheid, dissiplinére probleme, buitemuurse verpligtinge, die leierskapstyl van
die hoof, kommunikasieprobleme, toenemende konflik, onregverdige werkverdeling,
sebrekkige ondersteuning en erkenning, die hoeveelheid leerders per klas en die verskillende
rolle wat die onderwyser as individu moet vertolk. Hiermee saam voel die onderwysers hulle

salarisse hou nie tred met die heersende stygings in die ekonomie nie.

Dit is selde moontlik vir 'n onderwyser om van die (stressors) oorsake van stres in die
onderwys direk aan te spreek. Een deelnemer het pertinent genoem dat dit nie moontlik is om
die Onderwysdepartement direk aan te vat nie. Dit veroorsaak 'n gevoel van magteloosheid by
die onderwysers. Dit blyk dus dat onderwysers ernstig gebuk gaan onder die gevolge van stres

in die onderwys en dat dit 'n negatiewe uitwerking op die onderwyser as individu, maar ook op

die onderwys in Suid-Afrika het.

Wat ook na vore getree het, is die feit dat onderwysers 0oor 'n beperkte kennis van die stres-
fenomeen beskik. Dit bring mee dat hulle nie werklik toeretkend toegerus is vir die hantering
van stres nie. 'n Verdere negatiewe uitvloeisel hiervan is dat onderwysers aan hulleselt as
bekwame opvoeders begin twyfel omdat hulle stres beleef. Hulle beskou die belewing van stres

as 'n persoonlike swakheid en besef nie dat dit 'n algemene verskynsel is nie.

6.2.5 Die hanteringstrategieé wat onderwysers implementeer

Die navorsing het sommige betekenisvolle patrone seidentifiseer. Die deelnemers het gevoel
dat dit in die meeste gevalle beter is om gebruik te maak van indirekte hanteringstrategie€ om

stres te verlig. Hulle huldig die mening dat die stressor in die meeste gevalle nie direk

aangespreek kan word nie, maar dat die emosies wat deur die stresssor veroorsaak word, eerder

aangespreek moet word.

Direkte hanteringstrategieé is tog in sekere gevalle aangewend. Die soeke na sosiale
ondersteuning en konfronterende hantering was die twee direkte strategieé wat deur die

deelnemende onderwysers aangewend is om stres te hanteer. Die onderwysers het erken dat

alhoewel konfrontasie as strategie al beproef is, dit nie suksesvol was nie.

Die indirekte hanteringstrategieé waarvan die deelnemende onderwysers gebruik gemaak het,

kan verdeel word in twee groepe:

o intellektuele tegnieke S00S self-motivering, soeke na sosiale ondersteuning, ek-tyd, selt-
kontrole en lewensbeplanning en -bestuur.

o Fisiese tegnieke soos oefening en massering.

6.2.6 Gevolgtrekkings met betrekking tot die studie -

Die literatuurstudie het inligting rakende stres en die belewing en hantering daarvan in die
onderwys aan die lig gebring. 'n Lys van moontlike stressors, die gevolge daarvan op die
onderwysers en die hanteringstrategie€ wat onderwysers oor die algemeen aanwend, 18 in die
literatuur gevind. Dit stem in 'n groot mate ooreen met dit wat die deelnemers in die empiriese
studie ook as stressors geidentifiseer het. Die gevolge van stres op die deelnemende

onderwysers, stem ook ooreen met dit wat in die literatuur gevind 1s.

Stres kan nadelige gevolge vir die individu inhou wat op Sy beurt weer die onderwysberoep
skade kan aandoen. Eise, druk en moeilike werkomstandighede rig besondere uitdagings aan
onderwysers om hulle take te volvoer. Kroniese stressors kan veroorsaak dat die mees
toegewyde onderwyser uitbrand of besluit om die professie te verlaat. Gevoelens van
oneffektiwiteit en uitputting vermeerder soos wat gevoelens van bekwaambheid en kundigheid

plek maak vir ontnugtering. Onderwysers verloor vertroue in hulle eie bevoegdheid en in die

stelsel en oortuig hulleself dat die uitgebrande gevoel as gevolg van langdurige blootstelling

aan stresvolle situasies deel is van die totale pakket van die onderwys. Hierdie aannames

versterk die gevoelens van onbevoegdheid.

As gevolg van hulle beperkte kennis van stres en die onvermoé om stres konstruktief te
hanteer. verloor van die onderwysers hoop en verlaat hulle die onderwysberoep. Kosbare

kennis gaan verlore in 'n tyd wat Suid-Afrikaanse onderwys, kwalik kan bekostig.

Die studie het verder aan die lig gebring dat die deeinemers van mening is dat stres beter deur

indirekte hanteringstrategieé¢ hanteer word. Hulle het oorwegend gebruik gemaak van strategiee

wat fokus op die verligting van stres nadat dit ervaar IS.

6.3 Beperkinge van die ondersoek

As 'n in-diepte, beskrywende en kwalitatiewe studie was hierdie navorsing beperk tot drie
fokusgrbeponderhoude. As gevolg van tydsbeperkings en die beskikbaarheid van deelnemende
onderwysers moet die kwalitatiewe interpretasies verstaan word as gedetailleerde en
subjektiewe illustrasies van sekere individue se ervarings. Dit verteenwoordig nie enige -

hipotese nie en verteenwoordig geen algemene bevindinge nie, maar voldoen aan die

kwalitatiewe navorsingsvereistes.

'n Verdere beperking 1€ in die keuse van deelnemers. Soos in hoofstuk vier genoem, is daar van
doelgerigte steekproeftrekking gebruik gemaak. Omdat ek van fokusgroepe gebruik gemaak
het, wou ek die deelnemers so homogeen as moontlik hou. As gevolg van die wrywing tussen
die plaaslike primére skole en die voorwaarde van vrywillige deelname, kon ek nie te
kieskeurig wees oor die deeinemers nie en was al die groepe nie homogeen nie. By die manlike
fokusgroep was daar 'n onderwyser wat pas as adjunkhoof aangestel was, teenwoordig. Die

ander twee mans het geen senioriteit in terme van rang in die onderwys nie.

Die derde leemte is dat daar by geen van die plaaslike Afrikaanse primére skole onderwysers

van onder rasse werksaam is nie. Die standpunte en menings van onderwysers van ander rasse

kon dus nie verkry word nie.

6.4  Aanbevelings

Enkele belangrike aanbevelings in die lig van die bevindinge en gevolgtrekkings wat op die

empiriese studie en navorsing berus, is die volgende:

6.4.1 Toekomstige studies

Toekomstige studies oor hierdie of 'n soortgelyke onderwerp kan hom ten doel stel om die
tekortkominge van hierdie studie in terme van die steekproef te elimineer. Dit sou interessant
en relevant wees om dieselfde navorsingsvraag te ondersoek met persone van verskillende

rasse en kulture, om uit te vind of ander groepe hulle stres in die onderwys verskillend beleet

en hanteer.

6.4.2 Die ontwikkeling van 'n streshanteringsprogram

'n Streshanteringsprogram vir onderwysers waarin hulle ingelig word oor:

e die fenomeen stres in die algemeen,

e hoe stres in die onderwys manifesteer deur na die oorsake in die onderwys te Kyk;
e die belewing van stres deur onderwysers,
o die riglyne wat verskaf word vir die konstruktiewe hantering van stres.
Dit sal ook 'n waardevolle inset vir die onderwysberoep wees. Lede van die een skool het
melding gemaak van 'n byeenkoms wat gereél is om probleme wat stres vir onderwysers

veroorsaak het, aan te spreek. Dit was vir die onderwysers wat daarby betrokke was, 'n

positiewe en opbouende ervaring.

Dit word toenemend duidelik dat die onderwysinstansies streshanteringstrategie€ sal moet
implementeer sodat onderwysers aan die hoé verwagtings wat gestel word, kan voldoen. Slegs
wanneer onderwysers opleiding en ondersteuning ontvang om bewus te wees van die faktore
wat stres veroorsaak, en hanteringsvaardighede ten opsigte hiervan, kan hulle die etiek van

konstruktiewe onderrig, ondanks uitdagende omstandighede uitleet.

34




6.5 Bydrae van hierdie studie

Uit hierdie studie blyk die volgende:
e Daar verskyn min navorsing oor onderwyserstres en die hantering daarvan in die
literatuur.
e Onderwysers stres beleef en hulle hanteer dit op 'n intujtiewe wyse.
e Daar 'n behoefte aan 'n relevante streshanteringsprogram en -strategie€ vir onderwysers

e Kennis oor stres in die onderwys bewerkstellig verligting van stres.

6.6 Slotopmerking

Stres in die algemeen word gekenmerk deur verskeie fisiese en psigiese simptome wat
verskillend deur elke unieke onderwyser ervaar word. Alhoewel verskeie teorie€ bydra tot die
verstaan en verduideliking van die fenomeen stics, gee geen enkele van die bekende teorieé
duidelikheid oor die voorkoms en manifestasie van stres in die onderwys nie. In die hantering
van stres in die onderwys, is dit van belang om die fenomeen duidelik te verstaan, asook om
oor konstruktiewe wyses waarop dit hanteer kan word, te beskik. Die doel van hierdie studie

was om hierdie doelwitte aan te spreek.

BYLAAG 1

Verklaring van ingeligte deelname

Bk, : ., stem toe aan deelname in die

navorsingsprojek met die titel, Stresbelewing en —hantering by onderwysers, wat gedoen word
deur Reinette van den Berg as deel van haar Meestersgraad studies aan die Universiteit van

Suid-Afrika.

Ek verstaan wat die doel van die studie die hou van individuele onderhoude en 'n fokusgroep 1s
wat die navorser in staat sal stel om meer van die belewing van stres en die hantering daarvan
in die onderwys uit te vind. Ons gaan die algemene idees oor die tema bespreek.

Ek verstaan dat die studie 'n individuele — en 'n fokusgroeponderhoud wat op band opgeneem
sal word, omvat.

Ek verstaan dat my deelname aan die studie vrywillig is en dat ek indien ek sou wou onttrek ek
dit enige tyd kan doen, sonder om enige redes te verskaf.

Ek verstaan dat daar as gevolg van die studie, inbreuk op my privaatheid gemaak kan word.
Om die skending van my en die ander deelnemers se privaatheid te voorkom, word ek gevra
om nie oor my eie of ander se ervaringe wat in die besprekinge na vore sou kom, bekend te
maak nie. Ek verstaan dus dat ek 'n verpligting het teenoor die ander groepslede wat
vertroulikheid van inligting aan betret.

Ek verstaan ook dat alle inligting wat ek gee as vertroulik beskou word, in die mate dat dit selfs
deur die wet verplig word, en dat die name van die persone wat aan die studie deeclneem nie

openbaar gemaak sal word nie.

Ek verstaan dat ek nie enige direkte voordele uit my deelname sal verkry nie, maar dat my
deelname moontlik ander onderwysers in die toekoms mag help.

Ek het hierdie inligting gelees en dit verstaan en ek stem toe tot deelname aan die studie.

Datum Naam

Kontaknommers: Reinette van den Berg (073 387 5046)
Dr. I.P. Sonnekus (012 — 429 4089: studieleier)

